
თბილისი, ნატო-საქართველოს სახალხო დიპლომატიის ფორუმს მასპინძლობს, რომელსაც აშშ-ის სახელმწიფო მდივნის თანაშემწე, უეს მიტჩელი ესწრება. ის თბილისში, ბრიუსელის მინისტერიალის შემდეგ, კონკრეტული გზავნილებით ჩამოვიდა. მან რუსეთის აგრესიული ქმედებები და საქართველოს ოკუპაცია, დღეს რამდენჯერმე დაგმო და კიდევ ერთხელ მკაფიოდ თქვა, რომ დონალდ ტრამპის ადმინისტრაცია მხარს უჭერს ბუქარესტის სამიტის დეკლარაციას და ნატოს წევრ ქვეყნებს, ნაკისრი ვალდებულებების შესრულებისკენ მოუწოდებს. თეთრ სახლში იმედი აქვთ, რომ ნატოში ინტეგრაციის გზაზე საქართველოს შესამჩნევი პროგრესი ივლისში, ბრიუსელში, ნატოს სამიტზე ადეკვატურად აისახება. შავი ზღვა, რომ ნატოს ინტერესის არეალშია, „კურიერს“ ნატოს გენერალური მდივნის თანაშემწემ სახალხო დიპლომატიის საკითხებში, თაჯან ილდემმა დაუდასტურა. ნატოს მიერ მთავარ საფრთხედ ისევ რუსეთი სახელდება. რუსული აგრესიის პრევენციისთვის, ჩრდილოატლანტიკური ალიანსი მოკავშირეებს სავარაუდოდ უკვე ივლისში, ახალ პროგრამას შესთავაზებს. ოფიციალური თბილისი კონკრეტული შეთავაზებების მოლოდინშია. დღევანდელ ფორუმზე, საქართველოს ხელისუფლების პირველი პირების გამოსვლის მთავარი აქცენტები იყო რუსული აგრესია და პროპაგანდა, ჰიბრიდული ომის საფრთხე და საქართველოს უალტერნატივო არჩევანი, გახდეს ევროატლანტიკური სტრუქტურების წევრი. ჰიბრიდული ომის პირობებში, სპეციალისტები სახალხო დიპლომატიისა და სტრატეგიული კომუნიკაციის ახალ პირობებზე თანხმდებიან. იაკუბ იანდა, რომელიც კრემლის გავლენის ინდექსის ხელმძღვანელია, რუსული პროპაგანდის მექანიზმებს წლებია იკვლევს. ის ამბობს, რომ დროა დასავლეთმა რუსეთის აგრესიულ საინფორმაციო ომს აგრესიული ჩარევით უპასუხოს, თუმცა ამისთვის საერთაშორისო საზოგადოების კონსოლიდაციაა აუცილებელი. მარკ ლაიტი, რომელიც ნატოს უმაღლესი მთავარსარდლობის კომუნიკაციების დეპარტამენტის დირექტორია, ამბობს, რომ საქართველოში მიმდინარე რეფორმები ამის გარანტიაა. საერთაშორისო მიმომხილველი ნიკ გოუინგი, რუსულ დეზონფორმაციისა და პროპაგანდის პოლიტიკას ცივი ომის კონტექსტში ხედავს. ქართველი ექსპერტების ნაწილის აზრით, ნატოსთან დაახლოების გზაზე პროგრესი შესამჩნევია, თუმცა ხელისუფლების მოქმედებებია არათანმიმდევრულია. ისინი ფიქრობენ, რომ აუცილებელია, სახელმწიფომ რეკომენდაციები გაითვალისწინოს და შანსი გამოიყენოს.
უეს მიტჩელი: „საქართველო არის თავისუფლების სიმბოლო. დამოუკიდებლობა, დემოკრატიული პროცესები, ტერიტორიული მთლიანობა და სუვერენიტეტი არის, როგორც თქვენს, ასევე ჩვენს ინტერესებში. 10 წლის წინ, ბუქარესტში მიიღეს დეკლარაცია, რომ საქართველო აუცილებლად გახდება ნატოს წევრი, ეს გადაწყვეტილება ძალაშია, ამას მხარს უჭერს პრეზიდენტი ტრამპი და მოუწოდებს მოკავშირეებს, დაიცვან 2008 წელს აღებული ვალდებულება. ჩვენ თქვენს გვერდით ვდგავართ. ვამაყობთ სტრატეგიული პარტნიორობით და მეგობრობით, რომელიც საქართველოსთან გვაქვს... ნატოს კარი ყველა ევროპული დემოკრატიისთვის ღიაა, რომელიც ალიანსის ღირებულებებს მხარს უჭერს და რომელსაც ჩვენი უსაფრთხოების ერთიან გეგმაში წვლილი შეაქვს. პრემიერმინისტრ გიორგი კვირიკაშვილის ლიდერობით, საქართველომ განიცადა ძლიერი ეკონომიკური ზრდა და შეიქმნა სამუშაო ადგილები. მე უმაღლეს შეფასებას ვაძლევ პრემიერმინისტრის 4-პუნქტიან გეგმას, რომელიც მიზნად ისახავს ეკონომიკური ზრდის უზრუნველყოფას და სიხარულით ვუჭერ მხარს მის გუნდს ეკონომიკური ჩართულობისა და დახმარების ფართომასშტაბიანი პროგრამების განხორციელებაში... სულ ახლახან თქვენ გამოხვედით სამშვიდობო ინიციატივით აფხაზეთისა და სამხრეთ ოსეთის მოსახლეობის ჩართულობის უზრუნველსაყოფად. მხოლოდ კონტაქტის დამყარების და კომუნიკაციის გზით შეძლებს საქართველო ადამიანებს შორის კავშირების განმტკიცებას ამ რეგიონებში. ჩვენ მოვუწოდებთ მოსკოვს, გაიყვანოს თავის ძალები კონფლიქტამდე არსებულ პოზიციებზე, უარი თქვას საქართველოს კუთვნილი რეგიონების, აფხაზეთისა და სამხრეთ ოსეთის დამოუკიდებელ სახელმწიფოებად აღიარებაზე და ჰუმანიტარული დახმარებისთვის, უზრუნველყოს ამ რეგიონების ხელმწისაწვდომობა“. 
თაჯან ილდემი: „საქართველოს ნატოსკენ მისწრაფებას, ნატოს წევრი ქვეყნები ერთხმად მახრს უჭერენ. მინისტრებმა შეხვედრაზე ასევე აღნიშნეს და ნატო აფასებს საქართველოს მოსახლეობის უმრავლესობის სურვილს, გახდეს ქვეყანა ნატოს წევრი. ნატო მიესალმება საქართველოში გატარებულ რეფორმებს და დემოკრატიის განვითარებას. მინდა ზახი გავუსვა ჩვენს საერთაშორისო მიღწევებს რეგიონში უსაფრთხოების განმტკიცების თვალსაზრისით. საქართველო არის ყველაზე დიდი კონტრიბუტორი ნატოს არაწევრ ქვეყნებს შორის და ნატო მხარს უჭერს საქართველოს ტერიტორიულ მთლიანობასა და სუვერენიტეტს. ჩვენ ვაგრძელებთ მხარდაჭერას მოწოდების - მეტი ნატო საქართველოში და მეტი საქართველო ნატოში. წლებია გვაქვს თანამშრომლობა, პარტნიორობა და ვაფასებთ ამ მეგობრობას... ჩვენ ვიცით, რომ რუსეთი აძლიერებს სამხედრო ყოფნას ამ რეგიონში, ნატოც აძლიერებს ყოფნას შავ ზღვაზე, რომელიც ალიანსის უსაფრთხოებისთვის მნიშვნელოვანი გეოგრაფიული არეალია... სამიტზე 2014 წლის შემდეგ ადაპტაციის პროცესი იქნება ლიდერების განხილვის თემა, შეკავების და თავდაცვის ზომები, უკეთესი მზაობა და შეიარაღებული ძალების გაძლიერება. მეორე საკითხი იქნება სტაბილურობა ჩვენს საზღვრებს მიღმა სამეზობლოში, რადგან ჩვენ ვიცით, რომ თუ ჩვენი მეზობლები ძლიერები არიან, ჩვენ უფრო დაცულები ვართ. მე დარწმუნებული ვარ, ბრიუსელის სამიტზე საქართველოს პროგრესი სათანადოდ იქნება შეფასებული“.
გიორგი კვირიკაშვილი: „ჩვენ დავადასტურეთ, რომ ღირებული და საიმედო პატრნიორი ვართ. ალიანსის წევრები აღიარებენ, რომ საქართველოს აქვს ყველა პრაქტიკული ინსტრუმენტი ალიანსის წევრობისთვის მოსამზადებლად და ჩვენ ამ ინსტრუმენტებით ეფექტურად ვსარგებლობთ. ნატოს მხრიდან მკაფიოდ არის აღიარებული ის პროგრესი, რომელსაც საქართველომ მიაღწია დემოკრატიული რეფორმების, შეიარაღებული ძალებისა და თავდაცვის ინსტიტუტების მოდერნიზაციის კუთხით და ასევე, საერთაშორისო უსაფრთხოების განმტკიცებაში შეტანილი წვლილით. ნატო საქართველოს ერთ-ერთ ყველაზე თავსებად და საიმედო პარტნიორად მიიჩნევს. ბოლო წლებში ნატო-საქართველოს უპრეცედენტოდ აქტიური და დინამიური თანამშრომლობის გათვალისწინებით, ჩვენი მოლოდინია, რომ ბრიუსელის ივლისის სამიტზე, პარტნიორები სათანადოდ შეაფასებენ და ასახავენ საქართველოს პროგრესს, როგორც დემოკრატიული განვითარების, ისე ნატოში ინტეგრაციის კუთხით... რაც უფრო მეტად ვუახლოვდებით ნატოს, მით უფრო იზრდება ქვეყანაში ანტიდასავლური პროპაგანდა, ამიტომაც არის ასე მნიშვნელოვანი ჩვენი და ალიანსის მხრიდან სწორი და დროული მოქმედება. ჩვენ მაქსიმალურად ვცდილობთ სათანადოდ შევაფასოთ და ვუპასუხოთ ამგვარ საფრთხეებს“.
გიორგი მარგველაშვილი: „ჩვენ იმედი გვაქვს, რომ საქართველოს პროგრესი, საქართველოს თავდადება და ის მტკიცე არჩევანი, რომელიც ჩვენ გავაკეთეთ, იქნება შესაბამისად და ადეკვატურად ასახული მომავალ სამიტზე. ეს შეკრებები, ისევე, როგორც ნატოს კვირეული, არის ძალიან ძლიერი პასუხი იმ პროპაგანდისტულ ომთან, რომელიც მათ შორის, საქართველოშიც მიმდინარეობს და არამარტო საქართველოში, ჩვენი ალიანსების, ჩვენი საგარეო პოლიტიკური არჩევანის და ჩვენი ღირებულებების წინააღმდეგ... დღეს გასააზრებელია ის რთული გარემოება, რომელშიც ჩვენ ვიმყოფებით სწორედაც ახალი ფაზის წინ, ცივი ომის ინიციარების მცდელობისა, სწორედ ეს პოლიტიკა იქნა ინიცირებული რუსეთის მიერ, ჩვენ მივესალმებით იმ სულისკვეთებას, რომელიც არსებობს ნატოში ამ პოლიტიკის საპირისპიროდ, თავისი აღმოსავლეთ მიმართულების გაძლიერების და გამთლიანების“.
მიხეილ ჯანელიძე: „ჩვენი მოლოდინია, რომ ის პროგრესი, რასაც საქართველომ ბოლო წლებში ალიანსთან ინტეგრაციის კუთხით მიაღწია, ბრიუსელის ნატოს წლევანდელ სამიტზე სათანადოდ იქნება შეფასებული და ასახული ნატოს ღია კარის პოლიტიკის კონტექსტში. კვლევების თანახმად, საქართველოს ნატოში გაწევრიანებას ქვეყნის მოსახლეობის უმრავლესობა უჭერს მხარს და ამის პარალელურად მიმდინარეობს ღია თუ ფარული ანტიდასავლური პროპაგანდა. ანტიდასავლური პროპაგანდა და დეზინფორმაცია არის გამოწვევა“.
ირაკლი კობახიძე: „გასული 10 წლის განმავლობაში, საქართველოს მისწრაფებების პოლიტიკურ მხარდაჭერასთან ერთად, ეტაპობრივად იზრდებოდა ნატო-საქართველოს პრაქტიკული სამხედრო თანამშრომლობა. უნდა აღინიშნოს, რომ ნატოს წევრობის გზაზე ხელშესახები და არსებითი პროგრესის ყოველგვარმა შეფერხებამ შეიძლება გააძლიეროს სკეპტიკოსთა პოზიციები და ზიანი მიაყენოს ევროატლანტიკური ინტეგრაციის პროცესს. ამდენად, მჯერა, რომ აუცილებელია ნატოს ბრიუსელის სამიტზე დაფიქსირდეს არსებითი და ხელშესახები პროგრესი ორგანიზაციაში საქართველოს წევრობის გზაზე“.
ქეთევან ციხელაშვილი: „ნატოსთან თანამშრომლობის ფორმატში და ნატოს სამიტის წინ, რა თქმა უნდა, ეს შეხვედრა არის ძალიან მნიშვნელოვანი, მით უფრო, განვიხილავთ ისეთ თემებს, რომელიც არის ჩვენი თანამშრომლობის დღისწესრიგში ერთ-ერთი მთავარი საკითხი, მათ შორის დეზინფორმაცია და პროპაგანდა, რასთანაც გამკლავება უწევს არა მხოლოდ საქართველოს, არამედ ძალიან ბევრ ქვეყანას. ჩვენ, ამ შეხვედრის ფარგლებში ვისაუბრებთ ზოგადად სახელმწიფო სტრატეგიაზე, რუსული დეზინფორმაციისა და პროპაგანდის საწინააღმდეგოდ, ასევე სახალხო დიპლომატიის მნიშვნელობაზე იმიტომ, რომ მთლიანად ფორუმი სწორედ სახალხო დიპლომატიას უკავშირდება“.
მარკ ლაიტი: „მთავარი მიზანია დავუპირისპირდეთ იმ საინფორმაციო პროპაგანდას, რომელიც საქართველოს წინააღმდეგ ხორციელდება. ქართველ ხალხს თავისი არჩევანი გაკეთებული აქვს. ქართულმა ხალხმა იცის, რომ მისი მომავალი გზა არის ევროპული გზა და ნატოსა და ევროკავშირში ინტეგრაცია. ეს არის გრძელი და რთული გზა, მაგრამ ამ გზაზე ნაბიჯ-ნაბიჯ მივაღწევთ წარმატებას“.
იაკუბ იანდა: „რუსეთი აგრესორია, რომელიც არამხოლოდ საქართველოს, არამედ უკრაინისა და მოლდოვის ტერიტორიების ოკუპაციას ახდენს. საბოლოოდ, რუსეთი უნდა დაისაჯოს, რასაც დასავლეთი ამ დრომდე არ აკეთებდა თუ არ ჩავთვლით კონკრეტულ სანქციებს კრემლის მაღალჩინოსნების წინააღმდეგ. ამიტომ, ვფიქრობ, საბოლოოდ ადგილი ექნება რუსეთისგან დასავლეთის ანუ ცივილიზებულის სახელმწიფოების აგრესიულ თავდაცვას“.
ეიტვიდას ბაიარუნასი: „ძალისხმევა ჰიბრიდულ ომთან და  პროპაგანდასთან ბრძოლის, ეფუძნება ეროვნულ გამოცდილებას. ამიტომ, კონკრეტულად, როგორ უნდა აწარმოო ბრძოლა, ამას ვერავინ გეტყვით, მაგრამ არსებობს, რამდენიმე პარამეტი, რომელიც  შეგვიძლია გაგიზიაროთ. ესენია - კოორდინაცია, სტრატეგიის არსებობა და  საზოგადოების მოქნილობა. რუსეთს კოორდინირებული მიდგომა აქვს, ამიტომ ჩვენი პასუხიც კოორდინირებული უნდა იყოს. რუსეთს კარგად გამოსდის, ჩვენი დემოკრატიების სისუსტეების გამოყენება საკუთარი ინტერესების სასარგებლოდ, ამიტომაა აუცილებელი, გვქონდეს მკაფიო სტრატეგია, მის გარეშე ჰიბრიდულ ომს ვერ მოიგებ... რუსეთი თავს ესხმის არამხოლოდ ჩვენს მედიას და პოლიტიკურ ისთემბლიშმენთს, არამედ სწორედ ჩვენს დემოკრატიას. ასეთ პირობებში აუცილებელია, დავუპირისპირდეთ რუსულ პროპაგანდას და გავაძლიეროთ ისეთი ქვეყნების მხარდაჭერა, როგორიც საქართველო და უკრაინაა. ამისთვის გვჭირდება თავისუფალი და დამოუკიდებელი მედია და საზოგადოებისა და არასამთავრობო ორგანიზაციების მაღალი აქტივობა“.
ნიკ გოუინგი: „რის წინაშც დგას საზოგადოება, არის დეზინფორმაცია და სიცრუის გავრცელება, ამაში ახალი არაფერია, ეს არის ცივი ომი ორი პოლუსით. 10 წლის წინ, აგვისტოში ვიყავი აქ, კერძოდ გორში, სადაც ყველაფერი ხდებოდა. ღელავდნენ იმაზე, წამოვიდოდა თუ არა რუსის ჯარი თბილისისკენ, იგივე განცდა იგრძნობდა ბევრგან მთელს ევროპაში. მაგალითად მოგიყვანთ გუშინდელ სტატიას „სანდი თაიმსის“, სათაურით, „რუსული ინტერვენცია ვირუსებით, კორბინის არმიაში საბრძოლველად“, ეს არის პირველი მტკიცებულება, რომ შარშან დიდი ბრიტანეთის საპარლამენტო არჩევნების დროს რუსებმა შექმნეს 6500-ზე მეტი ანგარიში, მიმზიდველი ქალბატონების სახელით, ლეიბორიტების, მემარცხენე ფრთის კანდიდატის ჯერემი კორბინის მხარდასაჭერად, ამ ანგარიშების შექმნის მიზანი ტერეზა მეის დისკრედიტაცია და არჩვენებში მისი დამარცხხება იყო. გამოდის, რომ თქვენს მტერ საელმწიფოს, რუსეთს შეუძლია იგივე სხვა ქვეყნებშიც გააკეთოს“.
ბათუ ქუთელია: „როგორც არასდროს, ისე ახლოს არის დღეს საქართველო ნატროში გაწევრიანებასთან. რამდენიმე კომპონენტი მეტყველებს, პირველი - საერთაშორისო უსაფრთხოების გარემო შეიცვალა, ახალი მსოფლიო წესრიგი ყალიბდება და ამ ახალი მსოფლიო წესრიგის ჩამოყალიბებაში, აშშ-ს, ჩვენს სტრატეგიულ პარტნიორს აქვს მთავარი როლი“.
გიორგი გოგუაძე: „ჩვენ ფაქტობრივად გვაქვს ძირეული ინსტრუმენტები, რომლითაც შეგვიძლია ნატოს დავუახლოვდეთ და ის დახმარება, რომელსაც ალიანსი საქართველოს უწევს, განსაკუთრებით სამხედრო შეიარაღების განვითარების კუთხით ფასდაუდებლია ჩვენი ქვეყნის უსაფრთხოების გარემოს განვითარებისთვის“.

საქართველოს პრემიერმინისტრმა გიორგი კვირიკაშვილმა მთავრობის ადმინისტრაციის შენობაში აშშ-ის სახელმწიფო მდივნის თანაშემწეს, უეს მიტჩელს უმასპინძლა. მხარეებმა საქართველო-ამერიკის სტრატეგიული პარტნიორობისა და ორმხრივი ურთიერთობების განვითარების პოზიტიურ დინამიკაზე ისაუბრეს. გიორგი კვირიკაშვილმა აშშ-ს მტკიცე მხარდაჭერისათვის მადლობა გადაუხადა და  განაცხადა, რომ საქართველოს მთავრობისათვის ამერიკასთან პარტნიორობის კიდევ უფრო გაღრმავება, უმნიშვნელოვანესი პრიორიტეტია. მხარეებმა თავდაცვის სფეროში ორმხრივ თანამშრომლობაზე, საქართველოს ევროატლანტიკური ინტეგრაციის პროცესსა და ქვეყნის მიერ მიღწეულ პროგრესზეც ისაუბრეს. 
დღესვე, უეს მიტჩელი საქართველოს პარლამენტის თავმჯდომარემ მიიღო. საუბარი ორი ქვეყნის პოლიტიკურ ურთიერთობებს შეეხო. ირაკლი კობახიძემ ამერიკელ სტუმარს საქართველოს საგარეო პრიორიტეტებისადმი პარლამენტის დამოკიდებულება გააცნო. მხარეებმა რუსეთი აგრესიულ ქმედებებზეც იმსჯელეს. პარლამენტის თავმჯდომარემ, ქვეყანაში მიმდინარე კონსტიტუციურ და სასამართლო რეფორმაზეც ისაუბრა. შეხვედრისას განსაკუთრებული ადგილი დაეთმო, საქართველოსა და ამერიკას შორის თავისუფალი ვაჭრობის შეთანხმებაზე მუშაობას.
აშშ-ის სახელმწიფო მდივნის თანაშემწესთან დაახლოებით 40 წუთის განმავლობაში, პირისპირ შეხვედრა ჰქონდა საქართველოს საგარეო საქმეთა მინისტრაც.
მიხეილ ჯანელიძე: „ჩვენ ვისაუბრეთ ჩვენს ორმხრივ თანამშრომლობაზე. ჩვენ გვაქვს ძალიან მაღალი დონის სტრატეგიული პარტნიორობა. ჩვენ გვაქვს ძალიან კარგი შექმნილი ბაზა ურთიერთობებისთვის, იმისთვის, რომ გავაძლიეროთ და გავაღრმავოთ შემდეგში ჩვენი ორმხირივი თანამშრომლობა ყველა მიმართულებით, იქნება ეს ეკონომიკა, იქნება ეს უსაფრთხოება, თავდაცვა თუ სხვა მიმართულებები. რა თქმა უნდა, ამერიკის მხარდაჭერა რეფორმების პროცესში არის უმნიშვნელოვანესი და გამოითქვა მზაობა, რომ გაგრძელდება მხარდაჭერა ყველა მიმართულებით“.
უეს მიტჩელი: „ნატოს მინისტერიალის მნიშვნელოვანი გზავნილია, რომ შეერთებული შტატები მხარს უჭერს საქართველოს, მის მისწრაფებებს ნატოში გაწევრიანებისთვის და მიმდინარე რეფორმებს. საქართველოს დამოუკიდებლობის აღდგენიდან 100 წელი სრულდება, 10 წელი გადის აგვისტოს ომიდან და მნიშვნელოვანი მომენტია ავსახოთ და ხაზი გავუსვათ ჩვენს ვალდებულებას და ერთგულებას საქართველოს მიმართ და მის დასავლურ გზას. ჩვენ ვისაუბრეთ ამერიკისა და საქართველოს თანამშრომლობაზე უსაფრთხოების სფეროში, ასევე საქართველოს წვლილზე საერთაშორისო ოპერაციებში და მოახლებულ ნატოს  სამიტზე და ჩვენს მზაობაზე ნატო-საქართველოს შორის  თანამშრომლობის გასაძლიერებლად. მინისტერიალზე, ნატოს მოკავშირეებმა აღიარეს, რომ საქართველომ უდიდეს პროგრესს მიაღწია ნატოში გასაწევრიანებლად საჭირო რეფორმების გატარებაში“.

[bookmark: _Toc512925224]ქართული არმიის დღე
30 აპრილს, საქართველოს შეიარაღებულ ძალების დაარსებიდან 27 წელი შესრულდა. საიუბილეო თარიღისადმი მიძღვნილი ღონისძიება ვაზიანში, მე-4 მექანიზებული ბრიგადის ბაზაზე გაიმართა. ცერემონია საქართველოს ტერიტორიული მთლიანობისთვის დაღუპულ გმირთა მემორიალის ყვავილების გვირგვინით შემკობით დაიწყო, მთავარი ღონისძიება კი სამწყობრო მოედანზე გაიმართა. შეკრებილებს სიტყვით მიმართეს საქართველოს პრემიერმინისტრმა, პრეზიდენტმა, პარლამენტის თავმჯდომარემ და თავდაცვის მინისტრმა. სამხედრო ბაზაზე გამოიფინა მძიმე ტექნიკა, მათ შორის ტანკსაწინააღმდეგო „ჯაველინები“ და ყველგანმავალი ცეცხლმაქრი. 
ქართული არმიის დღე აღნიშნეს სენაკის მე-2 ქვეით ბრიგადაშიც. ბაზის ტერიტორიაზე გმირთა მემორიალი ყვავილების გვირგვინით შეამკეს და დაღუპული ჯარისკაცების ხსოვნას პატივი მიაგეს.
საქართველოს შეიარაღებული ძალების დღეს მასშტაბური სწავლებით აღნიშნეს სამშვიდობო მისიებში მყოფმა ჯარისკაცებმაც. ბაგრამის ბაზაზე საჩვენებელი სწავლების მიზანი ქართველი მშვიდობისმყოფელების მუდმივი საბრძოლო მზადყოფნა იყო.
გიორგი მარგველაშვილი: „გილოცავთ დღეს, როდესაც საქართველომ აღადგინა თავისი შეიარაღებული ძალები და მთელი მსოფლიოს გასაგონად თქვა, რომ ჩვენ ვართ სახელმწიფო. სახელმწიფო, რომელსაც გააჩნია უნარი, იყოს დამოუკიდებელი, იყოს თავისუფალი და არა მარტო განაცხადოს ეს, არამედ დაიცვას ეს არჩევანი. მე მადლობა მინდა გითხრათ თითოეულ თქვენთაგანს, იმ დღეებისთვის და წლებისთვის სამსახურისა, როდესაც თქვენ მოგვეცით შესაძლებლობა, გვეცხოვრა დამოუკიდებელ საქართველოში. მადლობა მინდა გითხრათ იმ სიამაყისთვის, რომლითაც მე ვივსები ხოლმე, როდესაც ჩვენს საერთაშორისო პარტნიორებს ვესაუბრები. იმ სიმტკიცისთვის, რომელსაც იჩენთ და იჩენდნენ თქვენი თანამებრძოლები წლების განმავლობაში საერთაშორისო მისიებში და მაღლა აღმართავდით ჩვენი სამშობლოს დროშას. მე არ შემიძლია ხაზი არ გავუსვა იმ თქვენს თანამებრძოლებს, რომლებიც 100 წლის წინ ყველაზე მტკიცე ჯგუფი აღმოჩნდა მაშინდელი საქართველოსი. დღეს, როდესაც ისტორიას ვაფასებთ, შეგვიძლია ნათლად ვთქვათ, მაშინ შეიძლება ყველამ ვერ გაუძლო გამოწვევას, რომელიც იყო ჩვენი ქვეყნის წინაშე, მაგრამ ნამდვილად ჩვენმა გენერლებმა და ოფიცრებმა ბოლომდე გასწიეს სამსახური ქვეყნის წინაშე“.
გიორგი კვირიკაშვილი: „27 წლის წინ, დღევანდელ დღეს, დამოუკიდებელმა საქართველომ თავისი პირველი ჯარისკაცები გაიწვია შეიარაღებულ ძალებში. ქართულმა ჯარმა სწორედ ამ დღიდან გააგრძელა ის ტრადიცია, რომელსაც 1918 წელს, პირველი დამოუკიდებელი რესპუბლიკის პირობებში ჩაეყარა საფუძველი. მაშინ ეს იყო ქართული ჯარის ხანმოკლე, თუმცა გმირული ისტორია, რომლითაც დღესაც ვამაყობთ. დღეს ჩვენ ვქმით თანამედროვე და ძლიერ შეიარაღებულ ძალებს, თანამედროვე სახელმწიფიფოსთვის. ქართული სახელმწიფოს ძლიერება დიდწილად არის დამოკიდებული ჯარის ძლიერებაზე, ამიტომაც ძალიან მნიშვნელოვანია ის მხარდაჭერა, რომელსაც ჩვენი პარტნიორები გვიწევენ. დღეს წარმოდგენილია არაერთი ჩვენი პარტნიორის დროშა ამ მოედანზე, განსაკუთრებით მინდა აღვნიშნო აშშ-ის დახმარება... პატივი მინდა მივაგო საქართველოს მთლიანობისათვის დაღუპული ჯარისკაცების ხსოვნას. მინდა მადლობა გადაგიხადოთ ყველას, საქართველოს შეიარაღებული ძალების თითოეულ სამხედრო მოსამსახურეს, ვინც პირნათლად იცავთ ჩვენი ქვეყნის დამოუკიდებლობას“.
ირაკლი კობახიძე: „თქვენ წარმოადგენთ ჩვენი სახელმწიფოსა და საზოგადოების ერთ-ერთ ყველაზე მნიშვნელოვან ინსტიტუტს, რომელსაც იმედით შეჰყურებს და განსაკუთრებულ პატივს სცემს ჩვენი ხალხი და მთავრობა. დარწმუნებული ვარ, სამხედრო სამსახური დამოუკიდებელი საქართველოს ჯარში, თითოეული თქვენგანისთვის განსაკუთრებული პატივია. საქართველოს შეიარაღებულმა ძალებმა, არსებობის არცთუ დიდი ხნის მიუხედავად, არაერთხელ დაუდასტურა სამშობლოს თავისი თავდადება. დღეს თქვენ არამარტო ღირსეულად იცავთ სამშობლოს თავისუფლებას, არამედ, დიდ როლს ასრულებთ საქართველოს დემოკრატიულ და თანამედროვე სახელმწიფოდ ჩამოყალიბებაში... დღევანდელი დღის აღნიშვნისას ყველაზე დიდი პატივი უნდა მივაგოთ საქართველოს თავისუფლებისა და ტერიტორიული მთლიანობისათვის, საერთაშორისო უსაფრთხოების დაცვისათვის დაღუპულ ჩვენს გმირებს. მათი სახელი არასოდეს მიეცემა დავიწყებას, ვიდრე საქართველოში პატივს მიაგებენ ვაჟკაცობასა და სამშობლოს ერთგულებას“.
ლევან იზორია: „10 წელი გავიდა რუსეთ-საქართველოს ომის შემდეგ. ჩვენ ისევ მტკიცედ ვდგავართ იმ გზაზე, რასაც ჰქვია ჩვენი ქვეყნის თავისუფალ საზოგადოებათა სამყაროში ინტეგრირება, რასაც ჰქვია ნატოში საქართველოს გაწევრიანება... სიამაყით მინდა აღვნიშნო, ერთ-ერთი ამბიციური პროგრამის დაწყება სწორედ ამ ბაზის ფარგლებში ჩვენს მთავარ სტრატეგიულ პარტნიორთან, აშშ-სთან ერთად - საქართველოს თავდაცვის მზადყოფნის პროგრამა, რითაც ჩვენ სრულ თანხვედრაში ვართ ნატოს მიერ გაჟღერებულ მთავარ სტრატეგიულ ამოცანასთან, რომელიც როგორც წევრი, ისე პარტნიორი ქვეყნების თავდაცვის შესაძლებლობების გაძლიერებას და მზადყოფნის ხარისხის ამაღლებას უკავშირდება“.
ვლადიმერ ჩაჩიბაია: „მსოფლიოში ვარ სამაგალითო ქვეყანა, აუცილებელი არ არის ემსახურო ქვეყანას საქართველოში, ის რასაც თქვენ აკეთებთ საზღვარგარეთ, ამასაც არსებითი დიდი მნიშნელობა აქვს“.
ვაჟა არევაძე: „წარმოდგენილი სახანძრო მანქანა გამოირჩევა პირველ რიგში მაღალი გამავლობის შესაძლებლობით, გააჩნია  საბულდოზერო მოწყობილობა, რომელსაც შეუძლია ხანძრის კერებთან მიახლოება, დამონტაჟებულია შესაბამისი წყალსატყორცნი დანადგარი“.
ნიკოლოზ ჯანჯღავა: „სენაკის ბაზა არის ფაქტიურად საქართველოს დაცვის პირველ ხაზზე. ჩვენ ვულოცავთ ყველა ჩვენს თანამებრძოლს, ვეტერანს, ყველას, ვინც თავისი ძალა და ენერგია ჩადო საქართველოს შეიარაღებული ძალების აღმშენებლობის საქმეში“.

30 აპრილს, „ქართული ოცნების“ ცენტრალურ ოფისში დახურული შეხვედრა გაიმართა, რომლის დასრულების შემდეგაც, მმართველი პარტიის წევრებმა განაცხადეს, რომ ძირითადად, 1 მაისს გასამართ პოლიტსაბჭოს სხდომასა და პარტიის მომავალ ყრილობაზე იმსჯელეს. მედიასთან საუბრისას დეპუტატებმა აღნიშნეს, რომ პოლიტსაბჭოს შემადგენლობაში გარკვეული ცვლილებები მოხდება, თუმცა, კონკრეტულად, რა სახის იქნება ეს ცვლილებები, არ დააკონკრეტეს. „კურიერის“ ინფორმაციით, უკვე გადაწყვეტილია, რომ იგეგმება „ქართული ოცნების“ პოლიტსაბჭოს შემადგენლობის შემცირება და ამასთან, მას დაემატებიან წევრები აღმასრულებელი ხელისუფლებიდან - თეა წულუკიანი და მაია ცქიტიშვილი.
მამუკა მდინარაძე: „გიდასტურებთ, რომ ხვალ იქნება გადახალისება, იქნება პოლიტსაბჭოს ახალი შემადგენლობაც, დარჩებიან ძველი წევრებიც და იქნებიან ახალი წევრებიც, კონკრეტულად, ამის შესახებ ხვალ გახდება ალბათ საზოგადოებისთვის ცნობილი. 
ჟურნალისტი: შემცირდება თუ გაზრდება რაოდენობა? 
მამუკა მდინარაძე: ესეც ერთ-ერთი საკითხია, რაც ხვალინდელმა პოლიტსაბჭომ უნდა გადაწყვიტოს - შემცირდება თუ არა პოლიტსაბჭოს წევრების რაოდენობრივი მაჩვენებელი“.
ეკა ბესელია: „პოლიტსაბჭო შეიკრიბება იმავე შემადგენლობით, რა შემადგნელობითაც არის და შემდეგ მოხდება უკვე კანდიდატებთან დაკავშირებით მსჯელობა და ყრილობა ირჩევს ახალ პოლიტსაბჭოს... ძალიან მნიშვნელოვანი ფაქტორია ბიძინა ივანიშვილის პოლიტიკაში დაბრუნება. ბუნებრივია, ეს სრულიად ახალი დინამიკის მომტანა და ახალი ეტაპია პარტიისთვის. შესაბამისად გუნდთან, საპარლამენტო უმრავლესობასთან შეხვედრა ძალიან მნიშვნელოვანი პროცესია, პროცესის შემადგენელია ეს შეხვედრაც და ბუნებრივია ყრილობაც, რომლისთვისაც ვემზადებით“.
შოთა ხაბარელი: „ძირითადად ვუსაუბრეთ ყრილობის მზადებასთან დაკავშირებით, რომ ყველაფერი იყოს წესრიგში და მოწესრიგებული შევხვდეთ ყრილობას. პრემიერმინისტრი ესწრებოდა, ბატონი ბიძინა ივანიშვილი ესწრებოდა, პარლამენტის თავმჯდომარე, ქალაქის მერი ესწრებოდა“.
დავით ჭიჭინაძე: „საუბარი იყო იმაზე, რომ განახლებული იქნება, მაგრამ რით განახლდება, ვინ დარჩება და ვინ წავა, ეს უკვე ხვალ გადაწყდება. არასოდეს არც ინტერესი მქონია და არც მიზანი, რომ გავმხდარიყავი პოლიტსაბჭოს წევრი. მე ვარ რიგითი მხარდამჭერი „ქართული ოცნების“. ძალიან საინტერესო ყრილობა იქნება და ყრილობაზე გახმოვანდება ის მიზნები, რაც ექნება „ქართულ ოცნებას“ უახლოეს არჩევნებზე და 2020 წლისთვის“.
აკაკი ზოიძე: „ძალიან დიდი მნიშვნელობა აქვს იმას, რომ ბატონი ბიძინა ბრუნდება უკვე პარტიული სტრუქტურების მშენებლობისათვის. ვისაუბრებთ პარტიის მომავალზე და პოლიტსაბჭო, უპირველეს ყოვლისა, არის პარტიის მართვის და ზოგადი სტრატეგიული კურსის განსაზღვრის ინსტრუმენტი. შესაბამისად, ეს ინსტრუმენტი მორგებული უნდა იყოს იმ რეალობას, რომელიც ჩვენ დღეს გვაქვს და უნდა მორგებული იყოს იმ თავმჯდომარეს, რომელსაც ჩვენ ყრილობაზე ავირჩევთ და ეს ბატონი ბიძინა ივანიშვილი იქნება“.

როგორც 21-საათიან „კურიერში“ ითქვა, დღეს მათთვის ცნობილი გახდა, რომ ფრაქცია „ქართულ ოცნებში“ სურს გადასვლა დეპუტატ შოთა შალელაშვილს. მისი ამ გადაწყვეტილებით კი ფრაქცია „ქართული ოცნება - მრეწველები“ იშლება. შალელაშვილის გადაწყვეტილების შესახებ „კურიერისგან“ გაიგო ფრაქციის თავმჯდომარემ. სიმონ ნოზაძეს შემცვლელის მოსაძებნად ცოტა დრო რჩება. თუ სათადარიგო მოთამაშეს ვერ იპოვის, მას ფრაქციაც დაეშლება და საბიუჯეტო დაფინანსებასაც დაკარგავს. ის, რომ შოთა შალელაშვილს ფრაქცია „ქართულ ოცნებაში“ გადასვლა სურს, ამის შესახებ არაფერი იცის ფრაქცია „ქართული ოცნების“ თავმჯდომარემ. მამუკა მდინარაძე შალელაშვილის ოფიციალურ განცხადებას დაელოდება და გადაწყვეტილებასაც სწორედ ამის შემდეგ მიიღებს. 
სიუჟეტის ავტორის თქმით, სად წავა უფრაქციო დეპუტატი, ჯერ უცნობია. იქნება ეს ფრაქცია „ქართული ოცნება“ თუ სულაც ახალი ფრაქცია, სადაც ასეთ შემთხვევაში მას 5 თანამოაზრის შემოკრება მოუწევს. იქნებიან თუ არა მათ შორის საპარლამენტო უმრავლესობის ლიდერებზე განაწყენებული დეპუტატები ჯერ უცნობია, მათი ნაწილი ამას არც უარყოფს და არც ადასტურებს.
შოთა შალელაშვილი: „უახლოეს მომავალში, როგორც კი მომეცემა საშუალება, დავტოვებ ფრაქციას. გაცხადებული მაქვს ფრაქციაში, რომ მე გასვლას ვაპირებ ფრაქციიდან. ჩემი ფრაქცია „მრეწველებში“ ყოფნა არის ხელოვნური. მე მრეწველობას არასოდეს არ ვეკუთვნოდი და არც ეხლა ვეკუთვნი. ამიტომ ვიფიქრე, რომ თუკი ჩემი პოლიტიკური მომავალი გაინტერესებთ, ალბათ უფრო „ქართულ ოცნებაში“, თუმცა პლატფორმა ერთი გვქონდა „მრეწველებს“ და „ქართულ ოცნებას“, ერთ პლატფორმაზე ვიყავით გაერთიანებული, მაგრამ ჩემს თავს მაინც უფრო „ქართულ ოცნებაში“ ვხედავ“.
სიმონ ნოზაძე: „თუ ვერ მოხერხდა და ფრაქციის წევრები გავიდნენ, გასაგებია, რომ დაიშლება, მაგრამ არ მგონია ამგვარი რამ მოხდეს და პროცესები ასე განვითარდეს. „მრეწველებს“ თავისი მნიშვნელოვანი ადგილი უკავიათ ახლა პარლამენტის ცხოვრებაში. ჩემთვის ეს ახლა ნამდვილად მოულოდნელი სიახლეა. ამგვარი გადაწყვეტილების შესახებ არ ვიცი, მითუმეტეს, რომ მე და ბატონ შოთას ძალიან აქტიური კომუნიკაცია გვაქვს ერთმანეთთან“.
მამუკა მდინარაძე: „თუ ვინმე ამბობს, რომ უნდა ჩვენი ფრაქციის წევრი იყოს, ეს შეიძლება მისასლმებელი იყოს ზოგადად, მაგრამ ამ შემთხვევაში ის რატომ ტოვებს „მრეწველების“ ფრაქციას, რა არის ამის მიზეზი, ეს სალაპარაკო თემა იქნება და ამის შემდეგ მივიღებთ გადაწყვეტილებას. კონკრეტულ დეპუტატებზე ვერ დავიწყებ საუბარს, რადგან ეს ამბავი თქვენგან მესმის პირველად. დაველაპარაკებით, გვიგებთ ამ ამბავს, ალბათ განცხადებას გაკეთებს თუ ჩვენ მოგვმართავს და ამის შემდეგ შევჯერდებით“.
ჟურნალისტი: გარიცხავაზე რომ იყო საუბარი? 
დავით ჭიჭინაძე: „არა, ამაზე არაა საუბარი, ეს თემები ყველაფერი დახურულია, რაც მოვიდა ბატონი ბიძინა, მობრუნდა პოლიტიკაში, ვემზადებით ყრილობისთვის. ძალიან საინტარესო ყრილობა იქნება და იქ გახმაურდება ჩვენი ყველა მიზანი.   
ჟურნალისტი: სანქციებზე აღარ არის საუბარი? 
დავით ჭიჭინაძე: არა“.

საპრეზიდენტო ვადის ამოწურვამდე, რამდენიმე თვით ადრე, გიორგი მარგველაშვილი პარლამენტის წინაშე წლიური მოხსენებით ბოლოჯერ, 2 მაისს წარსდგება. საპარლამენტო უმრავლესობის გადაწყვეტილებით, პრეზიდენტის სიტყვით გამოსვლის შემდეგ, პოლიტიკური დებატები გაიმართება, დასკვნით სიტყვას კი ისევ გიორგი მარგველაშვილი იტყვის. საპარლამენტო ოპოზიცია ეჭვობს, რომ „ქართული ოცნება“ პრეზიდენტზე თავდასხმისთვის ემზადება და დებატების ფორმატის გამოყენებაც სწორედ ამ მიზნისთვის უნდათ. მმართველ გუნდში კი ამბობენ, რომ არსებობს კითხვები, რომელსაც გიორგი მარგველაშვილმა პასუხი უნდა გასცეს. თავად პრეზიდენტი, პოლიტიკური დებატებისთვის მზად არის. თითქმის დასრულებულია მიმართვის ტექსტზე მუშაობაც. „კურიერის“ ინფორმაციით, გიორგი მარგველაშვილი ადამიანის უფლებების დარღვევაზე, მედიაზე ზეწოლასა და გამოუძიებელ გახმაურებულ საქმეებზე ისაუბრებს.
ირაკლი კობახიძე: „ტრადიციულად, იყო ხოლმე მოთხოვნა პოლიტიკური დებატების გამართვის თაობაზე. ამჯერად არც პრეზიდენტის, არც ოპოზიციის მხრიდან ასეთი მოთხოვნა არ ყოფილა წარდგენილი, თუმცა ჩვენ შეგვიძლია, გავაგრძელოთ ტრადიცია, რომელიც ჩამოყალიბდა“.
გიორგი კახიანი: „როგორც გახსოვთ ყველას, ყოველთვის, ამ აქტუალური საკითხის განხილვა საკმაოდ აქტუალური ხდებოდა და ყოველთვის დისკუსია მოყვებოდა, როგორც პრეზიდენტის მხრიდან, ასევე ოპოზიციის მხრიდან და ყოველთვის ისინი გამოთქვამდნენ სურვილს დებატების ჩატარების, თუმცა ამჯერად მათ ასეთი სურვილი არ გამოუთქვამთ. პრეზიდენტის მხრიდან, შესაძლოა, ეს უკავშირდებოდეს ბოლო დროინდელ მოვლენებს, რომელიც მის გარშემო განვითარდა და რომლებსაც მკვეთრად უარყოფითი დამოკიდებულება ჰქონდა საზოგადოების მხრიდან. თუმცა, ჩვენ ყველაფრის გათვალისწინებით მიღებული გვაქვს გადაწყვეტილება, რომ ამჟამად პრეზიდენტის გამოსვლის შემდგომ მოეწყოს პოლიტიკური დებატები. ეს არის ფორმატი, რომელიც მეტ შესაძლებლობას აძლევს პოლიტიკურ ჯგუფებს, რათა თავიანთი შეხედულებები და მოსაზრებები გამოთქვან ქვეყანაში არსებულ მდგომარეობაზე“.
მამუკა მდინარაძე: „ძალიან უცნაური იყო, რომ წინა წლების განმავლობაში ოპოზიცია და პრეზიდენტი სინქრონში ითხოვდნენ  პოლიტიკურ დებატებს, წელს ასეთი მოთხოვნა არ შემოსულა. რადგან დებატებში შეიძლება სიმართლე კიდევ უფრო ნათლად გამოიკვეთოს, პარლამენტის ბიურომ გადაწყვიტა, კვლავ, წინა წლების ანალოგიურად გაიმართოს პოლიტიკური დებატები... ძალიან რბილად რომ ვთქვათ, შეწყალება ნამდვილად არ არის ჩვენი პრეზიდენტის ძლიერი მხარე. მას ძალიან ბევრ კითხვაზე მოუწევს ამ მიმართებით პასუხის გაცემა, თუმცა, ბუნებრივია, იმ დღეს მხოლოდ შეწყალებებზე არ იქნება საუბარი“. 
გია  ვოლსკი: „იმის გათვალისწინებით, რომ ეს არის ბოლო ანგარიში, მე ვფიქრობ, რომ პოლიტიკური უნდა დებატები იყოს. რატომღაც ჩვენმა ოპონენტებმა ამასთან დაკავშირებით, რომლებიც პოლიტიკურ დებატებს ითხოვდნენ, ჯერჯერობით თავი შეიკავეს, თუმცა, მე ვფიქრობ, უნდა იყოს პოლიტიკური დებატები, ბევრი გამოსვლები, მოსაზრებების გაცვლა-გამოცვლა  და მთავრობაც იქ უნდა იყოს“.
ეკა ბესელია: „ჩვენ პირაპდირ ვთქვით, რომ შეგვიძლია დავგეგმოთ ეს პოლიტიკური დებატები და წავმართოთ ისე, როგორც ეს შეეფერება საპარლამენტო კულტურის თავსაზრისით საპარლამენტო ქვეყანას. ყველას ექნება შესაძლებლობა პრეზიდენტის მოხსენების შემდეგ ყველა საკითხზე, ყველა თემაზე გახსნას დისკუსია. მე ვფიქრობ, რომ საინტერესო დებატები იქნება, ბევრი თემაა“.
ზაქარია ქუცნაშვილი: „რამდენად სწორად იყენებს დაჯილდოების კონსტიტუციურ მექანიზმს, რამდენად სწორად იყენებს შეწყალების მექანიზმს, რამდენად სწორად იყენებს ვეტოს მექანიზმს და ა.შ, თუმცა იქედან გამომდინარე, რომ ეს მიზანშეწონილობის არგუმენტებზე გადის, პრეზიდენტისთვის პასუხის მოთხოვნა იმის თაობაზე, ქვეყანაში რა მდგომარეობაა, პირდაპირ სწორი არ იქნება“. 
რომან გოცირიძე: „ეს ის იშვიათი შემთხვევაა, როდესაც უმრავლესობა ითხოვს პრეზიდენტის მოხსენებასთან ერთად იყოს პოლიტიკური დებატები. უმრავლესობას არასდროს ეს არ აწყობდა, იმიტომ, რომ ამ მოხსენებით, ფაქტობრივად, ირიბად ვლინდება ხელისუფლების წარუმატებელი მუშაობა და დებატებისას მათთვის იქმნებოდა არაკომფორტული გარემო, ახლა მათ, როგორც ჩანს გადაწყვიტეს მარგველაშვილის ჩაქოლვა. მივესალმებით ამას, დებატები არის ყოველთვის იმის შესაძლეობლობა, რომ  უფრო  ღრმად და ამომწურავად იყოს განხილული ქვეყანაში არსებული პრობლემები. 6 წლის განმავლობაში ასეთი რამ არ მომხდარა და ეს ხდება პირველად იმის გამო, რომ უმრავლესობას აქვს აქცენტი აღებული პრეზიდენტის კრიტიკულ შტურმზე“.
სერგო რატიანი: „წლებში განმავლობაში ჩვენ, ყოველთვის მომხრე ვიყავით და ვითხოვდით პოლიტიკურ დებატებს და ახლაც  მომხრეები ვართ იმისა, რომ დებატები შედგეს. ამ დებატებს გაურბოდა უმრავლესობა. როგორც ჩანს, ეს წელი არჩევნების წელი არის და ახლა გაახსენდათ ეს ფორმატი. ამიტომ, ამასთან დკავშირებით მართლაც პირველად გამოიჩინეს უმრავლესობის წევრებმა თავი და ეს პრობლემა არ არის. ეს დებატები უნდა იყოს, წლების განმავლობაში მოვითხოვდით და ახლა, პირველად თუ დათანხმდნენ ამას, არის ნორმალური“.
გიგა ბოკერია: „ჩვენ კითხვები გვაქვს ვითარებასთან დაკავშირებით ქვეყანაში და ეს კითხვები პირველ რიგში არის მთავრობასთან  კითხვები. პრეზიდენტი მარგველაშვილი არ აკონტროლებს მთავრობას. შეიძლება ჰქონდეთ რაღაც კითხვები იქედან გამომდინარე, რა მოხსენებას წაგვიკითხავს“.
ანა ნაცვლიშვილი: „ჩვენ მივესალმებით დებატებს, ყოველ წელს გვქონდა ჩვენ მზაობა და ღიაობა იმისთვის, რომ ყოფილიყო პრეზიდენტის გამოსვლის შემდეგ დებატები და ბუნებრივია, წელსაც მხოლოდ მივესალმებით, რომ იქნება დებატები და ფართო განხილვა იმ საკითხების, რომელიც შეიძლება იყოს საჭირბოროტო ქვეყნისთვის. რეგლამენტი არ ითვალისწინებს პრეზიდენტის მხრიდან ამ საკითხის ინიცირებას, შესაბამისად, რა თქმა უნდა, მოთხოვნა არ ყოფილა და ვერც იქნებოდა, ისევე როგორც წინა წლებში, თუმცა საჯაროდ ყოველთვის ფიქსირდებოდა პოზიცია, რომ მომხრეა პრეზიდენტი და ადმინისტრაცია იყოს დაბატები და ბუნებრივია, რომ ძალიან კარგია, რომ წელს ეს დებატები იქნება.
ჟურნალისტი: ოპოზიცია ამბობს, რომ შეიძლება იყოს გამოყენებული პოლიტიკური შტურმისთვის. 
ანა ნაცვლიშვილი: ჩვენ მივესალმებით, რომ იყოს რაც შეიძლება ფართო განხილვა, ყოველთვის ეს პოზიცია ჰქონდა საქართველოს პრეზიდენტს და ბუნებრივია, წელსაც მისი ეს პოზიცია არ არის განსხვავებული“.

30 აპრილს, NDI-მ 20 მარტიდან 4 აპრილის პერიოდში საქართველოს მასშტაბით ჩატარებული კვლევის შედეგები წარმოადგინა, რომლის ფარგლებშიც 2194 ადამიანი გამოიკითხა. საველე სამუშაოები CRRC-საქართველომ შეასრულა.
გამოკითხული მოსახლეობის 26% აცხადებს, რომ მის შეხედულებებთან ყველაზე ახლოს „ქართული ოცნება“ დგას; 9% აცხადებს, რომ „ერთიანი ნაციონალური მოძრაობა“; 4% აცხადებს, რომ „ევროპული საქართველო“; 3-3% ასახელებს „პატრიოტთა ალიანსსა“ და „ლეიბორისტულ პარტიას“; გამოკითხულთა 41% აცხადებს, რომ არც ერთი პარტია; 6% კი აცხადებს, რომ არ იცის;
კვლევის თანახმად, ხვალ რომ საპარლამენტო არჩევნები იყოს, გამოკითხული მოსახლეობის 26% ხმას „ქართულ ოცნებას“ მისცემდა, 8% - „ნაციონალურ მოძრაობას“, ხოლო 4% - „ევროპულ საქართველოს“; 30% აცხადებს, რომ არ იცის, ვის მისცემდა ხმას; 13% ამბობს, რომ არც ერთ პარტიას; 9% კი - სხვა პარტიას.
საქართველოს პრეზიდენტის, გიორგი მარგველაშვილის საქმიანობას დადებითად გამოკითხული მოსახლეობის 26% აფასებს, ხოლო პრემიერმინისტრ, გიორგი კვირიკაშვილის საქმიანობას - 25%. ამასთან, გამოკითხული მოსახლეობის 51% პრეზიდენტის საქმიანობას, ხოლო 52% პრემიერის საქმიანობას აფასებს საშუალოდ. როგორც გიორგი მარგველაშვილის, ისე გიორგი კვირიკაშვილის საქმიანობას უარყოფითად 3-3% აფასებს. რაც შეეხება პარლამენტის თავმჯდომარეს, გამოკითხულთა 19% ირაკლი კობახიძის საქმიანობას დადებითად აფასებს, 43% საშუალოდ, 22% - უარყოფითად. კვლევის თანახმად, გამოკითხულთა 25% დადებითად საპარლამენტო უმცირესობის ლიდერის, დავით ბაქრაძის საქმიანობას აფასებს, ხოლო 13% უმრავლესობის ლიდერის, არჩილ თალაკვაძის საქმიანობას. 
გამოკითხულთა უმეტესობა საქართველოს მთავრობის საქმიანობას საშუალოდ აფასებს. კერძოდ, გამოკითხულთა 52% მიიჩნევს, რომ არსებული მთავრობის მუშაობა საშუალო შეფასებას იმსახურებს, 2% ძალიან კარგად აფასებს, 12% კარგად, 22% - ცუდად, 11% - ძალიან ცუდად.
გამოკითხულთა 41% პოლიციის საქმიანობას კარგად ან ძალიან კარგად აფასებს; საშუალოდ - 43%; ცუდად - 13%.
სასამართლოს კარგად ან ძალიან კარგად 14% აფასებს; საშუალოდ - 39%, ცუდად ან ძალიან ცუდად - 30%.
პარლამენტის საქმიანობას კარგად ან ძალიან კარგად გამოკითხულთა 13% აფასებს; საშუალოდ - 45; ცუდად ან ძალიან ცუდად - 36%.
მოსახლეობის 63% მიიჩნევს, რომ 2016 წლის ოქტომბრის საპარლამენტო არჩევნების შემდეგ საქართველოში კრიმინალის დონე გაიზარდა. გამოკითხულთა 24% აცხადებს, რომ კრიმინალის დონე იგივე დარჩა, 9% მიიჩნევს, რომ კრიმინალის დონე არ შეცვლილა, ხოლო 4% კითხვაზე, 2016 წლის საპარლამენტო არჩევნების შემდეგ საქართველოში კრიმინალის დონე როგორ შეიცვალა, აცხადებს, რომ არ იცის.
გამოკითხული მოსახლეობის 44% ეთანხმება მოსაზრებას იმის შესახებ, რომ საქართველოს ცენტრალურ ხელისუფლებაში კორუფციის პრობლემა არსებობს. გამოკითხულთა 29% არ ეთანხმება ამ მოსაზრებას, ხოლო გამოკითხულთა 27% აცხადებს, რომ აღნიშნულ საკითხზე პასუხი არ იცის.
კვლევის თანახმად, თბილისში გამოკითხული მოსახლეობის 53% დედაქალაქის მერის, კახა კალაძის საქმიანობას დადებითად აფასებს; 12% - უარყოფითად; 31% - საშუალოდ, ხოლო 4%-მა აღნიშნული არ იცის.
გამოკითხული მოსახლეობის 65% ევროკავშირში გაწევრიანებას უჭერს მხარს; 21% კი ევრაზიულ კავშირში გაწევრიანებას; 7% არც ერთ მოსაზრებას არ ეთანხმება და მიიჩნევს, რომ საქართველო არც ევროკავშირში უნდა გაწევრიანდეს და არც ევრაზიულ კავშირში. კვლევის თანახმად, ევროკავშირში გაწევრიანების მსურველთა რიცხვი 2017 წელთან შედარებით გაზრდილია, ხოლო ევრაზიულ კავშირში გაწევრიანების მსურველთა რიცხვი - დაკლებული.
NDI-ის კვლევის თანახმად, გამოკითხულთა 65% საქართველოს ნატოში გაწევრიანების მომხრეა. გამოკითხულთა უმეტესობისთვის მისაღებია საქართველოს მთავრობის გაცხადებული პოზიცია, საქართველოს ნატოში გაწევრიანების თაობაზე. ამასთან, ეს პოზიცია არ არის მისაღები გამოკითხულთა 20%-სთვის, 15%-ს კი პოზიცია ამ საკითხზე არ აქვს.
კვლევის თანახმად, გამოკითხული მოსახლეობის 61% საქართველოსთვის ყველაზე დიდ საფრთხედ რუსეთს მიიჩნევს, ხოლო 8% - თურქეთს; გამოკითხულთა 15% აცხადებს, რომ არ იცის; 5% აშშ-ს ასახელებს; 4% აცხადებს, რომ არც ერთი ქვეყანა არ წარმოადგენს საფრთხეს; 1% მიიჩნევს, რომ საქართველოს საფრთხე თავად საქართველოა; ასევე 1-1% მიიჩნევს საფრთხედ სომხეთსა და აზერბაიჯანსაც.
აპრილში გამოკითხული მოსახლეობის 42% აცხადებს, რომ საბჭოთა კავშირის დაშლა საქართველოსთვის ცუდი მოვლენა იყო; 48% აცხადებს, რომ კარგი მოვლენა იყო.
აპრილში გამოკითხული მოსახლეობის 52% ეთანხმება მოსაზრებას იმის შესახებ, რომ ეროვნული უსაფრთხოების თვალსაზრისით საქართველო უსაფრთხო ქვეყანაა; 43% არ ეთანხმება; 5% კი აცხადებს, რომ აღნიშნული არ იცის. 
ამავე კვლევის თანახმად, გამოკითხული მოსახლეობის 30% მიიჩნევს, რომ საქართველოს მოსახლეობის უსაფრთხოებას ყველაზე უკეთ აშშ უზრუნველყოფს; 17% აცხადებს, რომ არ იცის; 16 % აცხადებს, რომ საქართველო; 13% აცხადებს, რომ რუსეთი, ხოლო 13% აცხადებს, რომ საქართველოს უსაფრთხოებას არც ერთი ქვეყანა არ უზრუნველყოფს.
გამოკითხულთა 56% საქართველოს მართლმადიდებლური ეკლესიის საქმიანობას დადებითად აფასებს, საშუალოდ 24%, ხოლო ცუდად 8% აფასებს.
გამოკითხული მოსახლეობის 71 % სრულად ეთანხმება მოსაზრებას იმის შესახებ, რომ საქართველო მისი სახლია და ქვეყნის დატოვებას არ აპირებს. 
კითხვაზე, რამდენად ეთანხმებით ან არ ეთანხმებით მოსაზრებებს, გამოკითხულთა 40% ქვეყნის მომავლის მიმართ ოპტიმისტურად არის განწყობილი; 24% აცხადებს, რომ საზოგადოება კარგად გაუმკლავდა კრიზისებს წარსულში და მომავალ კრიზისებსაც კარგად გაუმკლავდება, ხოლო გამოკითხულთა 22% სრულად ეთანხმება მოსაზრებას - „სრულიად ვარ დარწმუნებული, რომ ჩემი ქვეყნის უსაფრთხოების ძალები, ჯარი, პოლიცია და უსაფრთხოების სამსახურები შეძლებენ ჩვენი მოსახლეობის დაცვას.
NDI-ის კვლევას გამოხმაურება მოჰყვა ქართველი პოლიტიკოსების მხრიდანაც. 
ლორა თორნტონი: „მთავარი, რაც ამ გამოკითხაში დავინახეთ და რაც შემაშფოთებელია, მთავრობაში კორუფციის არსებობის აღქმაა. ეს არ ნიშნავს, რომ სიმართლეა, მაგრამ ის ფაქტი, რომ საზოგადოებას სჯერა, უკვე პრობლემაა მთავრობისთვის. ხალხი ასევე ფიქრობს, რომ იზრდება დანაშაულის რიცხვი, რაც ასევე არის პრობლემა, რომელიც მოგვარებას საჭიროებს. რაც შეეხება ინსტიტუტების მიმართ დამოკიდებულებას, საზოგადოების მხარდაჭერამ დაიწია. ძალიან დაბალია პარლამენტის და სასამართლოების რეიტინგი. ასევე ეკლესიის მიმართ მხარდაჭერამაც იკლო, რაც გასაკვირია. ყოველთვის იყო 80%, დღეს კი 56%-ია“.
კობა თურმანიძე: „მოსახელობის დიდი ნაწილი ისევ უჭერს მხარს ევროკავშირსა და ნატოს. მცირე ნაწილი არ უჭერს და ამ არდაჭერის ძირითადი მიზეზი არის ძირითადად შიში რუსეთის მიმართ. მეორე მნიშვნელოვანი  საკითხი არის ვიზალიბერალიზაციასთან დაკავშირებული საკითხები. მოსახელობა სულ უფრო და უფრო  მეტად მოელის სარგებელს აქედან, მაგრამ აქვე შეინიშნება გაუგებრობა, არასწორი ინფორმირებულობა მოსახლეობის, ყოველი მესამე გამოკითხულის, რადგან ისინი ფიქრობენ, რომ ვიზალიბერალიზაცია გულისხმობს ლეგალურ დასაქმებას ევროკავშირში“.
კახა კალაძე: „არ არის საინტერესო ზოგადად რა. მე გითხარით ჩემი დამოკიდებულება. ჩვენ გვახსოვს მათი კვლევები, როდესაც, არ ვიცი, 2012 წელი ავიღოთ, თუნდაც ყველა არჩევნები, ხომ არსებობს ამის სტასტიკა, შეგიძლიათ აიღოთ, გადახედოთ, ნახოთ მათ მიერ ჩატარებული კვლევები რას გვეუბნებოდა. კვლევა რა არის ხო? ზოგადად, აჩვენებს მოსახლეობის განწყობას და დამოკიდებულებას ხომ? რა შედეგებით მთავრდებოდა არჩევნები, შესაბამისად, ამით ყველაფერი არის ნათქვამი“. 
მამუკა მდინარაძე: „ამ ორგანიზაციის არაერთი ტენდენციური დასკვნა გვინახავს. ისიც კი გვახსოვს, რომ 2012 წელს „ქართულ ოცნებას“ ქონდა 12% და შემდეგ როგორ აისახა ეს ყველაფერი რეალობაზე, თქვენ ეს ძალიან კარგად გახსოვთ. გარკვეულ ტენდენციებს ალბათ ვერც ერთი საველე სამუშაოების ჩამტარებელი ტენდენციური ორგანიზაციები ვერ უგულვებელყოფენ, რადგან თქვენ ნახეთ, რომ მეორე ადგილზე გასულ პარტიას სამჯერ, ოთხჯერ უსწრებს „ქართული ოცნება“, თუმცა, მაინც ვფიქრობთ, რომ ეს დასკვნა არის სუბიექტური“.
სოფიო კილაძე: „ჩვენ არა ერთი შემთხვევა გვქონია იმისა, რომ NDI-ს პროგნოზები არ გამართლდა და ამ შემთხვევაშიც, ალბათ, მაქვს საფუძველი ვივარაუდო, რომ ესეც შესაძლოა, არ იყოს მთლად ის აზრი, რომელიც აქვს ქართველი ხალხის უმეტესობას. აქედან გამომდინარე, არ ვიცი მე ზოგადად ამ სოციოლოგიურ კვლევებზე მიჭირს საუბარი, მე არ ვარ ამ დარგის სპეციალისტი, მაგრამ რეალობა არის ის, რომ ძალიან ბევრჯერ, როდესაც იგივე არჩევნებთან მიმართბებით, როდესაც წინასწარი პროგნოზები გაკეთდა, ეს არ იყო აბსოლუტურად სიმართლესთან შესაბამისი, რაც დაამტკიცა შემდგომში უკვე მომდევნო არჩევნებმა და იგივე, საზოგადოების განწყობასთან დაკავშირებით, არის ხოლმე შემთხვევები, როდესაც ეს ვარაუდები არ მართლდება და საზოგადოების უმრავლესობას აქვს თავისი განსხვავებული აზრი“.
გია ვოლსკი: „NDI, ერთი და იგივე ორგანიზაციის მეშვეობით, ათეული წლებია უკვე ატარებს ამ კვლევებს, რომელიც შექმნილი იყო „ნაციონალური მოძრაობის“ ეგიდით, ეგ ერთი საკითხი. მეორე - არ შეიძლება, რომ 2012 წელს ასეთი ნდობა, სიყვარული ყოფილიყო საზოგადოებისა „ნაციონალური მოძრაობის“ მიმართ, 12% ყოფილიყო „ქართული ოცნების“ მიმართ და არჩევნების შედეგები სულ სხვა ყოფილიყო, მიუხედავად იმ ზეწოლის პირობებისა, რომელშიც არჩევნები ჩავატარეთ. ამ პერიოდიდან მოყოლებული NDI-ის მიმართ დამოკიდებულება და მის მიმართ ნდობა, განსაკუთრებით არა NDI-ის, არამედ იმ ორგანიზაციის მიმართ ნდობა, რომელიც ამ ღონისძიებას ატარებს, საკმაოდ სკეპტიკურია“.
აკაკი ზოიძე: „NDI-ის შეფასება ჩვენ არ გავინტერესებს. შეიძლება გვაინტერესებდეს საზოგადოებრივი აზრი და საზოგადოებრივი აზრის შეფასება. 
ჟურნალისტი: ანუ არ ენდობით?
აკაკი ზოიძე: არა, მე სხვა რამ გითხარით. NDI აფასებს მთავრობას უარყოფითად, არ გვაინტერესებს ეს თემა და თქვენ ამ შემთხვევაში ძალიან მკაფიოდ გამოხატეთ, ხშირ შემთხვევაში სწორედ როგორც ხდება ასეთი საზოგადოებრივი კვლევის საბოლოო შედეგების ჩამოყალიბება. ძალიან სამწუხაროა, რომ იმ ნაწილს, სადაც ეხლა  პოლიტკური პარტიებზეა საუბარი, ჩვეულებრივ NDI-ს კვლევებმა აჩვენ აკონკრეტულ მაგალითებზე, რომ არ არის ობიექტური, თუმცა დანარჩენი საკითხები ძალიან საყურადღებოა, განსაკუთრებით ტენდენციების დანახვის თვალსაზრისით“.
გედევან ფოფხაძე: „ეს ჩვენ შეგვიძლია უბრალოდ დამხმარე  ინოფორმაციდ გამოვიყენოთ, მაგრამ ეხლა იმის საფუძველი, რომ ინსტიტუციონალური ნდობა  პარლამენტისადმი შემცირდეს, მაინც და მაინც ბოლო რამდენიმე თვის განმავლობაში, არაფერი არ მომხდარა ქართულ პოლიტიკაში, რომ  პარლამენტისადმი ნდობა მკვეთრად უნდა შემცირებულიყო. ამის წინაპირობა არ არსებობს. 
ჟურნალისტი: რაც შეეხება კორუფციას და კრიმინალს?
გედევან ფოფხაძე: მე მაინც მგონია, რომ ასეთ კვლევებს სხვანაირი შესწავლა და ანალიზი სჭირდება ხოლმე. შემიძლია უპირობოდ მივიღო ეს ციფრები. ნდობაზე არ არის საუბარი, ამ ციფრების ერთგვარ გადამოწმებას მაინც შევეცდები ყოველდღიური ურთიერთობით საზოგადოებასთან“.
გიგა ბოკერია: „ამას ატარებენ საერთაშორისო ავტორიტეტული ჯგუფები, ასახავენ იმ რეალობას, რაც არის ქვეყანაში, სხვადასხვა სიზუსტით, რაც ბუნებრივია კვლევას ახასიათებს. განსაკუთრებული სიახლე, რასაც კვლევა ასახავს, რომელიც არ არის ჩვენთვის სიახლე, არის ის მძიმე მდგომარეობა რაშიც ჩააყენა ქვეყანა ივანიშვილის გუნდმა კორუფციის და კრიმინალის თვალსაზრისით და ბუნებრივია, საზოგადოება ამას ხედავს. ზოგადად, შეიძლება ითქვას, რომ არის მყარი კონსენსუსი იმაზე, რომ უარყოფითი მიმართულებით მიდის ქვეყანა და ოპოზიციის და კერძოდ ჩვენი, „ევროპული საქართველოს“ ამოცანაა ამ მომენტში დავამყაროთ კონტაქტი ამომრჩეველთან და ჩვენი ხედვა მივიტანოთ. ძალიან კარგია, რომ ჩვენი  პარტიის თავმჯდოამრე არის ლიდერი ოპოზიციაში ამ მიმართულებით, მაგრამ  ჩვენ კიდევ ბევრი გვაქვს სამუშაო, რათა ეს ხალხი  დავარწმუნოთ იმაში, რომ ისინი უნდა მოვიდნენ  არჩევნებზე, კეძოდ, შემდეგ საპრეზიდენტო არჩევნებზე, რომ დავიწყოთ არჩევნების გზით ამ ხელისუფლების შეცვლა. 
ჟურნალისტი: ეს კვევა ხომ არ იქნება კიდევ ერთი საბაბაბი იმის, რომ დავით ბაქრაძე იყოს თქვენი საპრეზიდენტო კანდიდატი? 
გიგა ბოკერია: საკმარისი საბაბი არსებობს იმისთვის, რომ ბაქრაძე  იყოს კანდიდატი ამ კვლევის გარეშეც და ამ გადაწყვეტილებას მივიღებთ ჩვენ ძალიან მალე.  გამოვაცხადებთ ჩვენს საპრეზიდენტო კანდიდატურას და წარვუდგენთ საზოგადოებას, დავიწყებთ აქტიურ კამპანიას“.
ნინო კალანდაძე: „ორი რაღაც არის ყველაზე მკვეთრად გამოხატული. ერთი, თუ რამდენად უკმაყოფილოა მოსახლეობა ხელისუფლების საქმიანობით - მკვეთრად გაუარესებულია მთავრობის საქმიანობის მიმართ ნდობა. და ამავდროულად პრაქტიკულად არანაირი ნდობა და პატივისცემა არ აქვს ისეთი ინსტიტუტების მიმართ, როგორიც არის საქართველოს პარლამენტი. რაც ძალიან ცუდი მაჩვენებელია. იმიტომ, რომ ეს მოსახლეობაში გაზრდის ნიჰილიზმს სახელმწიფო ინსტიტუტების მიმართ და თავისთავად ნიშნავს, რომ დემოკრატიის ხარისხი კიდევ უფრო უარესდება. ამავდროულად, ცალსახად ხედავს ქვეყანაში არსებულ საფრთხეებს და გამოწვევებს, ცალსახად აფასებს რუსეთს, როგორ ოკუპანტს, მიუხედავად ყველაფრისა, მიუხედავად რუსული პროპაგანდისა, მიუხედავად მთავრობის შერბილებული ტონისა და რაც მთავარია, ძალიან მკვეთრად გრძნობს, რომ  ქვეყანაში მოქალაქე არის დაუცველი. უკიდურესად ნეგატიურად აფასებს კრიმინალის ზრდას - 63% ამბობს, რომ კრიმინალის ზრდა გაზრდილია 2016 წლის არჩევნების შედეგების შემდეგ. ეს ნიშნავს იმას, რომ  პირდაპირ უნდობლობას უცხადებს მთავრობას, რომ მას შეუძლია მისი მოქალაქეები დაიცვას და უზრუნველყოს მათი უსაფრთხოება, როგორც საგარეო უსაფრთხოება, ისე საშინაო უსაფრთხოება“. 
რომან გოცირიძე: „რაც შეეხება იმ ფაქტს, რომ პარლამენტის შეფასება არის უარყოფითი, მთლიანად გეთანხმებით ამაში, იმიტომ რომ ფაქტობრივად, „ქართული ოცნების“ პარლამენტი ეს არის მთავრობის ნოტარიუსი, რომელსაც არ აქვს ავტონომიური გადაწყვეტილების უფლება და პარლამენტზეც მოქმედებს ის სენი და ის უბედურება, რომელსაც ჰქვია ქვეყანაში არაფორმალური მმართველობა“.

21-საათიან „კურიერში“ გასულ სიუჟეტში ითქვა, რომ „ქართული ოცნების“ ხელისუფლების დამარცხების ირგვლივ ოპოზიცია გაერთიანდა. მთავარი გზავნილები და მიზნები „ღია პლატფორმის“ მონაწილეებმა ამსტერდამის შემდეგ, თბილისში გაასაჯაროვეს. 6 ოპოზიციური პარტია საქართველოს მესამე პრეზიდენტთან ერთად თანხმდება, რომ „ქართული ოცნების“ ხელისუფლება უნდა შეიცვალოს. ამისთვის საჭიროა, პრეზიდენტობის ერთიანი ოპოზიციური კანდიდატი შეირჩეს. ერთიანი კანდიდატი პრაიმერის გზით შეირჩევა, აქცენტი კი ახალ სახეებზე გაკეთდება. პლატფორმის წევრები მთავარ გზავნილზეც შეთანხმდნენ. პირველად, 2018 წლის საპრეზიდენტო არჩევნებზე, ოპოზიცია ერთმანეთთან პაექრობაზე უარს იტყვის და მთავარი მიზანი ერთიანი ძალით, ხელისუფლების დამარცხება იქნება. „ღია პლატფორმაში“ გაწევრიანებისა და „ქართული ოცნების“ ხელისუფლების დამარცხების ირგვლივ გაერთიანების შეთავაზება ყველა პროდასავლურმა პარტიამ მიიღო. ერთ-ერთი პირველი, ღიად თანამშრომლობა მიხეილ სააკაშვილმა ამსტერდამიდან ყოფილ თანაგუნდელებს შესთავაზა. „ევროპული საქართველო“ ამ შეთავაზებაზე უარს ამბობს, რადგან პარტიაში ფიქრობენ, რომ მიზნის მისაღწევად მათი ხედვები სრულიად განსხვავებულია. კოალიციურ გაერთიანებას ეწინააღმდეგებიან „თავისუფალი დემოკრატები“, თუმცა არ გამორიცხავენ ოპოზიციის ერთიანი კანდიდატს მხარი დაუჭირონ. აღმოჩნდებიან თუ არა ღია პლატფორმაში „რესპუბლიკელები“, ეს ცოტა ხანში გაირკვევა.
ნიკა მელია: „გენერალური ბრძოლა არის საპრეზიდენტო არჩევნები. ხელისუფლებას რაში სჭირდება ძალაუფლების შენარჩუნება ან „ქართულ ოცნებას“? რატომ იბრძიან ესე გაშმაგებულად? ქალაქები შენდება და უნდა დაასრულონ, მეგა პროექტები აქვთ განსახორციელებელი და ამ პროექტების დასრულება უნდათ თუ რატომ იკლავენ თავს, რომ დარჩნენ იმ სკამებზე? მხოლოდ იმიტომ, რომ იშოვონ დამატებითი ფული ვიწრო კლანურმა მმართველობამ ივანიშვილის გარშემო“.
მამუკა გამყრელიძე: „შევთანხმდით ურთიერთთავდაუსხმელობაზე და ეს ეხება ყველა ოპოზიციურ ძალას. არა მარტო მათ, ვინც იქ ვართ. ახლა არ არის იმის დრო, რომ ჩვენ ერთმანეთში ქიშპობა დავიწყოთ“.
ნიკა მაჭუტაძე: „ეს ყველაფერი მივა საბოლოო ჯამში იქამდე, რომ ჩვენ შევიმუშაოთ მექანიზმები, ჩვენ შევიმუშაოთ კრიტერიუმები, კონკრეტული, მკაფიო კრიტერიუმები და მექანიზმები, დემოკრატიული წესი საპრეზიდენტო კანდიდატის გამორჩევისა და ჩვენ მიზნად ვისახავთ, რომ საპრეზიდენტო არჩევნებში გამოვიდეთ ერთი კანდიდატით. ეს არის საზოგადოების დაკვეთაც“.
გიორგი ვაშაძე: „ყველა ოპოზიციურმა პარტიამ თვითონ უნდა გადაწყვიტოს ან თამაშობს ხელისუფლების თამაშს და გათითოკაცებული მიდის ამ ბრძოლაში ან იღებს საერთო პროცესში მონაწილეობას“.
ოთარ კახიძე: „ამ გაერთიანებაში გაერთიანებაზე ჯერჯერობით ლაპარაკი არ მიმდინარეობს. ჩვენ გვაქვს ჩვენი ხედვა, რომელიც გულისხმობს საარჩევნო მარათონში მონაწილეობას, რომელიც გულისხმობს საპრეზიდენტო არჩევნებში მონაწილეობას, ხოლო ჩვენი კოლეგები ჯერჯერობით საკმაოდ წინააღმდეგობრივ გზავნილებს ახმოვანებენ“.
დავით ზურაბიშვილი: „ჩვენთვის პრიორიტეტული არის 2020 წლის საპარლამენტო არჩევნები და არა საპრეზიდენტო არჩევნები. საპრეზიდენტო არჩევნებსაც აქვს ბუნებრივია გარკვეული მნიშვნელობა, მაგრამ რა პოზიცია გვექნება ჩვენ, კონკრეტულად  რომელ კანდიდატს დავიჭერთ მხარს, ან ჩვენ თვითონ გვეყოლება თუ არა ჩვენი კანდიდატი, ამაზე ჯერჯერობით არ ვართ ჩვენ ჩამოყალიბებული, მიდის მსჯელობა“.
ნინო გოგუაძე: „არანაირ კოალიციაში ჩვენ შესვლას არ ვაპირებთ, თუმცა, თუ მოხერხდება შეთანხმება საერთო კანდიდატურაზე, ჩვენ, რა თქმა უნდა, ამის თაობაზე კონსულტაციებში ყველასთან მივიღებთ მონაწილეობას“.

[bookmark: _Toc512925231]მიხეილ სააკაშვილის განცხადებით ოლიგარქების მმართველობა დიდხანს არ გაგრძელდება („კურიერი“)
როგორც 15-საათიან „კურიერში“ ითქვა, ამის შესახებ მიხეილ სააკაშვილმა, ტელეკომპანია „ალ-ჯაზირასთვის“ მიცემულ ვრცელ ინტერვიუში განაცხადა. საქართველოს მესამე პრეზიდენტმა, ქვეყანაში უახლოეს მომავალში მოსალოდნენ ცვლილებებზეც ისაუბრა. სააკასვილამ მისი პრეზიდენტობის შესახებ დასმულ კითხვებსაც უპასუხა და განაცხადა, რომ შეცდომების მიუხედავდ, მან კარგი მემკვიდრეობა დატოვა.
მიხეილ სააკაშვილი: „ვფიქრობ,მთელი რეგიონი მალე შეიცვლება. ოლიგარქების ძალაუფლებაში ყოფნა დიდხანს ვერ გაგრძელდება. ახლანდელი ვითარება, როდესაც ისინი უძღვებიან წარმოდგენას და გვერდზე ტოვებენ ხალხის ინტერესებსა და დემოკრატიას, ძალზე ხელოვნურია და ეს ადამიანები დამარცხდებიან. ტრანზიციის პროცესი რთული იქნება, თუმცა ასე გაგრძელება უკვე შეუძლებელია. მე შესაძლოა ერთადერთი პოლიტიკოსი ვარ მსოფლიოში, რომელიც ორ სხვადასხვა ქვეყანაში პოლიტიკურ პარტიებს ხელმძღვანელობს. ჩვენ დავიწყეთ კამპანია და უკვე გამოვედით რამდენიმე ინიციატივით. მე არ ვარ ვდგავარ ადგილზე და არ ველოდები სასურველი მომენტის დადგომას. მე ვცდილობ ეს მომენტი მოვაახლოვო. საქართველოში ჩემმა რეფორმებმა უფრო დიდხანს გაძლო ვიდრე ჩემმა პრეზიდენტობამ. საზოგადოებრივი სერვისები, კორუფციის დამარცხება, უსაფრთხოება - მე კარგი მემკვიდრეობა დავტოვე და ჩვენ წარმატების მიღწევის გამოცდილებით ვბრუნდებით“.

20-საათიან „ქრონიკაში“ ითქვა, რომ ამის შესახებ ინფორმაციას, გერმანული გამოცემა, „დოიჩე ველე“ ავრცელებს. სტატიაში ნათქვამია, რომ ეს იმ შემთხვევაში მოხდება, თუკი ევროკავშირის ქვეყნებში საქართველოდან თავშესაფრის მაძიებელთა რიცხვი კიდევ გაიზრდება. მათივე ინფორმაციით, უვიზო რეჟიმის ამოქმედებამდე და შემდგომ, ევროკავშირის ქვეყნებში საქართველოდან თავშესაფრის მაძიებელთა რიცხვი სამჯერ გაიზარდა. კანონდამრღვევი ვიზიტორების შესახებ ინფორმაციას საფრანგეთის ელჩიც ფლობს, თუმცა პასკალ მენიე აკონკრეტებს, რომ მისი ქვეყანა დიპლომატიური მუხრუჭის გამოყანებას არ აპირებს. საფრანგეთი ერთ-ერთია იმ 9 ქვეყანას შორის, რომელმაც საქართველო უსაფრთხო ქვეყნების სიაში შეიყვანა. დღეს ამ სიას ირლანდია დაემატა. ამ 9 ქვეყნის მიერ საქართველოს უსაფრთხო ქვეყნად აღიარება, თავშესაფრის მოთხოვნას აზრს უკარგავს. საქართველოს საგარეო საქმეთა მინისტრის განცხადებით, საზოგადოების ინფორმირებულობისთვის უწყებამ მნიშვნელოვანი ნაბიჯები უკვე გადადგა. იუსტიციის მინისტრის მოადგილის განცხადებით, მთავრობა მუდმივ კონტაქტზეა ევროპელ კოლეგებთან და შესაბამისი ღონისძიებებიც ტარდება. ალექსანდრე ბარამიძე გვარის შეცვლის პროცედურების გართულებასა და სხვა საკანონმდებლო ინიციატივებზეც საუბრობს. მისი აზრით, ხელისუფლების ძალისხმევის ფონზე, უვიზო რეჟიმის შეჩერების საფრთხე რეალური არაა. ევროკავშირის ქვეყნებში თავშესაფრის მაძიებელთა რიცხვის ზრდის მიზეზად ოპოზიცია ქვეყანაში ეკონომიკური და კრიმინოგენული სიტუაციის გაუარესებას ასახელებს. მათი პოზიციები მმართველი გუნდისას მხოლოდ მაშინ ემთხვევა, როდესაც საუბარი თავად მოქალაქეების პასუხისმგებლობაზე იწყება. უვიზო გადაადგილების შეჩერება მარტივი პროცესი არ არის, შესაბამისად, ექსპერტები ფიქრობენ, რომ ამ პროცესში პასუხისმგებლობა იმ მოქალაქეებს ეკისრებათ, ვინც საზღვრის კვეთის შემდეგ ევროკავშირის მოთხოვნებს არღვევს.
პასკალ მენიე: „ცოტა ხნის წინ ქართველებისა და სომხების კრიმინალური ჯგუფი დავაკავეთ. ეს ჩვენი თანამშრომლობის შედეგია. რაც შეეხება შეჩერების მექანიზმს, საფრანგეთი მის ამოქმედებას არ აპირებს. ჩვენ არ გვინდა, ის ადამიანები დაზარალდნენ, რომლებიც კეთილსინდისიერად სარგებლობენ ვიზალიბერალიზაციით“.
მიხეილ ჯანელიძე: „ჩამოვაყალიბეთ ძალიან მჭიდრო თანამშრომლობა. კიდევ უფრო გავაძლიერეთ ჩვენი თანამშრომლობა. ეს ეხება, როგორც ორგანიზებულ დანაშაულთან ბრძოლის მიმართულებას, ასევე საინფორმაციო კამპანიას. არანაირი საფრთხე საქართველოს ვიზალიბერალიზაციას, უვიზო მიმოსვლას ევროკავშირთან არ დაემუქრება“.
ალექსანდრე ბარამიძე: „გვარის შეცვლის შესახებ პაკეტი უკვე მიღებულ იქნა საქართველოს პარლამენტის მიერ. როდესაც უარს ეუბნებოდნენ, იცვლიდა ადამიანი გვარს და კვლავ მიმართავდა იმავე ან სხვა სახელმწიფოს იგივე მოთხოვნით. ამას ემატება ისიც, რომ პარლამენტში უკვე ინიცირებულია კანონპროექტების პაკეტი, რომელიც ითვალისწინებს საზღვარზე სქრინინგს. როცა მიდიხარ საზღვარგარეთ, ევროკავშირის ქვეყანაში, გაქვს თუ არა შესაბამისი მოწვევა, გაქვს თუ არა გარკვეული სახსრები იმისათვის, რომ რასაც აცხადებ, რამდენი ხნითაც რჩები, შენი თავი შეინახო იქ და სხვა ინფორმაცია. ჩვენ ამის თაობაზე მუდმივად ვართ კავშირში ევროკომისიასთან და ასევე კოლეგებთან წევრი სახელმწიფოებისგან, ასე რომ, მე დარწმუნებული ვარ, რომ ამ ძალისხმევების ფონზე, ის საფრთხეები, რაზეც იწერება მათ შორის უცხოურ პრესაში, რეალური ვითარება არ დადგება“.
სალომე სამადაშვილი: „ინფორმირება ეს არის ძალიან მნიშვნელოვანი, მაგრამ ასევე ძალიან მნიშვნელოვანია გააქტიურება თანამშრომლობის ევროპულ სტრუქტურებთანაც, მათ შორის კრიმინალთან ბრძოლის თვალსაზრისით, იმიტომ რომ, როგორც ჩანს, სწორედ ეს კრიმინალური ქსელები არის ერთ-ერთი მთავარი მამოძრავებელი ძალა ამ მიგრაციის პრობლემის, რომელიც შეიქმნა და გერმანიაში ეს ერთ-ერთი მთავარი გამოწვევაა“. 
სოფო ქაცარავა: „იმისთვის, რომ ლიბერალიზაცია სწორად იქნას გამოყენებული, იმისთვის, რომ ჩვენ გავაგრძელოთ კიდევ ამ ძალიან დიდი სიკეთის გამოყენება სწორად მომავალში, მნიშვნელოვანია, თუ თითოეული ჩვენგანი გაიაზრებს ამ პასუხისმგებლობას“. 
კახა გოგოლაშვილი: „მიმდინარეობს განმარტებითი მუშაობა. შემდეგ ეტაპზე ვნახოთ, თუ ამან არ უშველა, რა თქმა უნდა, საჭირო იქნება გარკვეული ზომების მიღება. სამწუხაროდ, ნებისმიერი ზომა, რომელიც აფერხებს მოქალაქეების გადაადგილებას, თავის თავში შეიცავს რაღაც ანტიდემოკრატიულ ელემენტებს ანუ ადამიანების გადაადგილების თავისუფლების შეზღუდვას, მაგრამ შესაძლებელია მოხდეს გარკვეული შეზღუდვების შემოტანა იმისათვის, რომ მთლიანობაში ეს თავისუფლება ევროკავშირთან არ გაუქმდეს“.

[bookmark: _Toc512925233]ოპოზიცია ხელისუფლებას RMG GOLD-ის ინტერესების უკანონო ლიბირებაში ადანაშაულებს
დმანისის გადასარჩენად გაერთიანებული ოპოზიცია ხელისუფლებას ოქროს მომპოვებელი კომპანიის, RMG GOLD-ის ინტერესების უკანონო ლობირებაში ადანაშაულებს და აცხადებს, რომ მთავრობა განგებ ხუჭავს თვალს კომპანიის საქმინაობაში არსებულ დარღვევებზე. კერძოდ, ოპოზიციაში ამბობენ, რომ  სახელმწიფოს კუთვნილი მიწა, რომელიც მათ აუქციონზე მოიგეს, ნაკლოვანია, რადგან მასზე უკანონდაა აშენებული RMG GOLD-ის ერთ-ერთი საწარმო. ოპოზიციის ბრალდებებს დღეს ეკონომიკის მინისტრმა უპასუხა. დიმიტრი ქუმსიშვილმა ოპონენტებს ურჩია, პოლიტიკური ბრალდებების ნაცვლად, შესაბამის სახელმწიფო უწყებებს მიმართონ და კანონდარღვევევის შესახებ აცნობონ. 
გიორგი ვაშაძე: „მე ხელთ მაქვს დოკუმენტი, რომლითაც სოფელი დიდი დმანისის მოსახლეობამ უარი უთხრა RMG GOLD-ს ქარხნის აშენებაზე იმ ტერიტორიაზე, რომელიც ეკუთვნის სახელმწიფოს, მაგრამ მიუხედავად ამისა, ყოველგვარი კანონის დარღვევით, პირადად დიმიტრი ქუმსიშვილის ხელის დაფარებით, მაინც ააშენა ეს ქარხანა და მისი მართვის პუნქტი მდებარეობს იმ ტერიტორიაზე, რომელიც ჩვენ მოვიგეთ აუქციონზე. დღეს, კანონით დადგენილი ვადის შესაბამისად, მივმართავთ ქუმსიშვილს და ეკონომიკის სამინისტროს, რომ დავიწყოთ მოლაპარაკება ხელშეკრულების გაფორმებაზე. მეორე, მოვითხოვთ, დაუყოვნებლივ გამოიყოს იურიდიული ჯგუფი, რომელთანაც ის უფლებრივი ნაკლი, ის ტოტალური უკანონობა, რომელიც ჩვენ უკვე დოკუმენტურად დავადასტურეთ, იქნება გავლილი და მოვითხოვთ მასთან შეხვედრას“.
თინათინ ბოკუჩავა: „მივმართავთ პარლამენტის დარგობრივი ეკონომიკის კომიტეტს იმისთვის, რომ დაბარებული იყოს დიმიტრი ქუმსიშვილი პარლამენტში, კომიტეტის სხდომაზე და მან პასუხი გაგვცეს იმ უკანონობაზე და იმ კანონდარღვევაზე, რაზეც ჩვენ დღეს ვსაუბრობთ. გარდა იმისა, რომ გარემოს დაცვის კომიტეტის თავმჯდომარე, კახა კუჭავა, სავარაუდოდ, პირად ფინანსურ სარგებელს ნახულობს RMG GOLD-ის საქმიანობიდან გამომდინარე, სავარაუდოდ, დიმიტრი ქუმსიშვილი სწორედ ფინანსური ინტერესების გამო ხელს აფარებს იმ კორუფციულ გარიგებებს, რაზეც ჩვენ დღეს ვსაუბრობთ“.
დიმიტრი ქუმსიშვილი: „საყდრისის გადარჩენის კომიტეტს აქვს ერთი ამოცანა, მეორე ამოცანა აქვს ოპოზიციურ ძალებს, რომლებსაც ამოძრავებთ პოლიტიკური დღის წესრიგი. ამ მიმართულებით თუ იქ არის რაიმე დარღვევები, ამისთვის არსებობს შესაბამისი პროცედურები და უწყებები, მათ უნდა ადგნენ და მიმართონ, არ არის აუცილებელი ჩემთვის ამ ინფორმაციის მოწოდება, ამას სჭირდება რეაგირება და შესაბამისად, უნდა მოხდეს ამაზე რეაგირება“.

[bookmark: _Toc512925234]„ნაციონალური მოძრაობა“ ქობულეთის საკრებულოს ფრაქცია „ქართული ოცნების“ დეპუტატ ვაჟა შავიშვილის წინააღმდეგ სისხლის სამართლის საქმის აღძვრას ითხოვს
15-საათიან „კურიერში“ ითქვა, რომ „ნაციონალური მოძრაობის“ აჭარის ორგანიზაციის წევრები ქობულეთის საკრებულოს ფრაქცია „ქართული ოცნების“ დეპუტატის, ვაჟა შავიშვილისთვის უფლებამოსილების შეწყვეტასა და მის წინააღმდეგ სისხლის სამართლის საქმის წარმოების დაწყებას ითხოვენ. როგორც ბათუმის საკრებულოს „ერთიანი ნაციონალური მოძრაობის“ დეპუტატმა მირდატ ქამადაძემ პარტიის ოფისში გამართულ ბრიფინგზე განაცხადა, გვიან ღამით, ციხისძირში, „ქართული ოცნების“ აქტივისტები „ნაციონალური მოძრაობის“ დეპუტატებს, ბონდო თედორაძეს, ნოდარ დუმბაძესა და როინ ზოიძეს სამართალდამცავების თანდასწრებით თავს დაესხნენ და ფიზიკური შეურაცხყოფა მიაყენეს. მირდატ ქამადაძის თქმით, ინცინდენტთან დაკავშირებით საქართველოს შინაგან საქმეთა სამინისტროს გამოძიება არ დაუწყია.
18-საათიან „კურიერში“ კი ითქვა, რომ „ნაციონალური მოძრაობა“ ციხისძირში პარტიის დეპუტატებზე განხორციელებულ თავდასხმას პოლიტიკური ძალადობის ახალ ტალღას უწოდებს და მომხდარის გამოძიებას პროკურატურისგან ითხოვს. ნუგზარ წიკლაურის  განცხადებით, „ნაციონალურ მოძრაობის“ დეპუტატებზე თავდასხმა ძმები შავიშვილების ორგანიზებით განხორციელდა. მისი განმარტებით, დეპუტატებს თავს მას შემდეგ დაესხნენ, როდესაც ისინი ბიძინა ივანიშვილისთვის განკუთვნილი ხის გადატანის კანონიერებით დაინტერესდნენ.
მირდატ ქამადაძე: „შავიშვილები, რომლებიც იყვნენ ერთი ასლან აბაშიძის უშიშროების წარმომადეგენელი, ხოლო მეორე ასლან აბაშიძის ხაზინადარი, დღეს თავის ზონდერჯგუფებთან ერთად უმოწყალოდ უსწორდებიან ჩვენი საკრებულოს წევრებს და რაც ყველაზე მთავარია, ეს ხდება ათეულობით პოლიციელის თვალწინ და ამ დროს პოლიცია უმოქმედოა. ეს მიუთითებს იმაზე, რომ ქვეყანაში საბოლოოდ ჩამოშალა ბიძინა ივანიშვილმა ინსტიტუტები“.
ნუგზარ წიკლაური: „ქართულ პოლიტიკაში“ ბიძინა ივანიშვილის ღიად გამოჩენასთან ერთად, დაიწყო ძალადობის ახალი ტალღა მთავარი ოპოზიციური პოლიტიკური ძალის - „ერთიანი ნაციონალური მოძრაობის“ წინააღმდეგ. კერძოდ, ივანიშვილის მიერ სახელმწიფო საკუთრებაში არსებული ხის გადატანისას, საკრებულოს და უზენაესი საბჭოს წევრები აჭარიდან დაინტერესდნენ ამ ქმედების კანონიერებით, რაზეც მათ პასუხად მიიღეს ძმები შავიშვილების ორგანიზებული ზონდერ ჯგუფების თავდასხმა. მივმართავთ პროკურატურას, რომ მკაცრად დასაჯოს ის ადამიანები, ვინც ასრულებენ ხელისუფლების პოლიტიკურ დავალებას“.

[bookmark: _Toc512925235]საქართველოს ეკონომიკისა და მდგრადი განვითარების მინისტრი მთლიანი შიდა პროდუქტის ზრდაზე საუბრობს
საქართველოს ეკონომიკისა და მდგრადი განვითარების მინისტრმა, პირველმა ვიცეპრემიერმა დიმიტრი ქუმსიშვილმა განაცხადა, რომ 2018 წლის მარტში მთლიანი შიდა პროდუქტის რეალურმა ზრდამ 5,6% შეადგინა.
დიმიტრი ქუმსიშვილი: „მიმდინარე წლის მარტში, მთლიანი შიდა პროდუქტის ზრდაში მნიშვნელოვანი რეალური ზრდა დაფიქსრიდა შემდეგ სფეროებში: ეს არის დამამუშავებელი მრეწველობა, ტრანსპორტი, სოციალური და პერსონალური მომსახურების გაწევა და ასევე უძრავი ქონება. ასევე, მნიშვნელოვანია იანვარ-მარტში ტურიზმიდან შემოსავლების ზრდა, რამაც წლიურად შეადგინა 28,8%, ხოლო ნომინალში ეს 125 მილიონი დოლარია და მთლიანად შემოსავლები ჩვენ ტურიზმიდან 560 მილიონი დოლარი გვქონდა. 820 მილიონი დოლარი შეადგინა ევროკავშირის ქვეყნებთან საქართველოს სავაჭრო ბრუნვამ იანვარ-მარტის პერიოდში და მინდა აღვნიშნო, რომ წინა წლის ანალოგიურ პერიოდთან შედარებით, 27,6%-ით არის გაზრდილი, რაც ნიშნავს იმას, რომ ევროკავშირთან ჩვენ კიდევ, უფრო მეტად და მეტად ვახლოვდებით და შესაბამისად, სავაჭრო ბრუნვები იზრდება, რაც, რა თქმა უნდა, ხელს უწყობს ისევე, როგორც ტურიზმი და ასევე ჩვენი ექსპორტი და მთლიანად ვაჭრობა, ხელს უწყობს ახალი სამუშაო ადგილების შექმნას“.

[bookmark: _Toc512925236]1 მაისიდან საქართველოში თამბაქოს მოწევაზე შეზღუდვები ამოქმედდება
1 მაისიდან საქართველოში თამბაქოს მოწევა იკრძალება ნებისმიერი დანიშნულების შენობა-ნაგებობაში, საზოგადოებრივი თავშეყრის ადგილებში, საზოგადოებრივ ტრანსპორტსა და სტადიონზე. მოწევა იკრძალება მრავალბინიანი სახლის სადარბაზოებსა და უმაღლესი სასწავლებლების ეზოებში. ასევე, სკოლებთან, საბავშვო ბაღებთან და სკვერებში, ატრაქციონების კუთხიდან 50 მეტრის დაშორებით. ამავე მანძილზე იკრძალება თამბაქოს რეკლამირება, სასპონსორო ბანერის განთავსება და რელიზაცია. დახურულ სივრცეში თამბაქოსთან ერთად, ჩილიმისა და ელექტროსიგარეტის მოწევაც იზღუდება. კანონის მთავარი აღმასრულებელი შინაგან საქმეთა სამინისტროა. ჯარიმების გამოწერე სწორედ მათ დაევალათ. ძალოვანი უწყების თანამშრომლები პერიოდულად შეამოწმებენ საზოგადოებრივი თავშეყრის ადგილებს, კანონდარღვევის აღმოჩენის შემთხვევაში ადმინისტრაცია პირველ ჯერზე 500, განმეორების შემთხვევაში კი 1000 ლარით დაჯარიმდება. ურჩი მოქალაქის შემთხვევაში საქმეში უკვე სამართალდამცველი ჩაერთვება. შსს-ში თავდაპირველად სირთულეებს ელიან. საპატრულო პოლიციის დეპარტამენტში ვარაუდობენ, რომ გამოძახებების რაოდენობა მკვეთრად გაიზრდება და შესაძლოა, პიკის საათებში საკმარისი ეკიპაჟები არ მოიძებნოს, ამის მიუხედავად, კონტრლის ღონისძიებების გასატარებლად უწყებამ პატრულ-ინსპექტორები უკვე გადაამზადა. ვაჭრობის ნაწილში კონტროლის განმახორციელებელი ფინანსთა სამინისტროს შემოსავლების სამსახურია. უწყება სპეციალიზებული სიგარა ბარებისთვის ლიცენზიის მინიჭებაზეა უფლებამოსილი, ამ ეტაპზე ლიცენზიის მიღების მსურველთა განაცხადები სამინისტროში ჯერ არ დაფიქსირებულა. თამბაქოს კონტროლის კანონმდებლობის რეგულაციაზე იმსჯელეს დღეს პარლამენტში. სამეცნიერო-საკონსულტაციო საბჭოს სხდომაზე იმ საკითხებზე გაამახვილეს ყურადღება, რომელიც ხვალიდან ამოქმედდება. თამბაქოს კვამლისგან გათავისუფლების პოლიტიკას მხარს უჭერს გაერო. ისინი საგანგაშო სტატისტიკაზე საუბრობენ და ამბობენ, რომ საქართველო იმ ქვეყნების რიცხვშია, სადაც თამბაქოს მოხმარების მაჩვენებელი ძალიან მაღალია. არასამთავრობო ორგანიზაციები კანონის ხარვეზებზე საუბრობენ და აცხადებენ, რომ რეგულაციები გამონაკლისის საშუალებას არ უნდა იძლეოდეს. 1 მაისისთვის ემზადებიან რესტორნებისა და კაფე-ბარების მეპატრონეებიც.
მოქალაქე: „მე ვფიქრობ, რომ სახიფათოა დიდებისთვისაც და ბავშვებისთვისაც და ძალიან მიხარია, რომ აიკრძალება, მითუმეტეს დახურულ სივრცეში“.
მოქალაქე: „კატეგორიულ აკრძალვას ძალიან ვეწინააღმდეგები, იმიტომ, რომ რაღაც ეტაპობრივად უნდა მოხდეს“.
მოქალაქე: „დახურულ სივრცეში აუცილებლად უნდა აიკრძალოს. რომ შედიხარ კაფეში ან სადმე ასეთ ადგილას, რა თქმა უნდა, უნდა იყოს აკრძალული.
თეიმურაზ კუპატაძე: „იმდენი გამოძახება შეიძლება იყოს პირველ დღეებში პიკის საათებში, რომ ამდენი ეკიპაჟი შეიძლება საერთოდ არ გვყავდეს, როგორც რეგიონებში ან თბილისის მასშტაბით, მაგრამ მაქსიმალურად ვეცდებით, რომ სრულყოფილად მოვახდინოთ აღსრულება ამ კანონის და ძალ-ღონეს არ დავიშურებთ. ჩართულია მთელი საპატრულო პოლიციის პირადი შემადგენლობა, მათ შორის ხელმძღვანელობა და მთელი შსს“.
ლაშა ხუციშვილი: „ფინანსთა სამინისტროს შემოსავლების სამსახური ყველა ბიზნესოპერატორს დაუგზავნის იმ საინფორმაციო ხასიათის ინფორმაციას, რომელიც უშუალოდ დაკავშირებულია ფინანსთა სამინისტოს კონტროლს დაქვემდებარებულ რეგულაციებთან დაკავშირებით. რაც შეეხება თამბაქოს მოხმარების ნაწილს, ბუნებრივია გარკვეულწილად ამან შესაძლოა გამოიწვიოს თამბაქოს მოხმარების შემცირება, რაც მიმდინარე წლის ბიუჯეტის დაგეგმვის პროცესში სრულად იქნა გათვალისწინებული“.
ამირან გამყრელიძე: „დაახლოებით 900 მილიონი ლარი იკარგება ქვეყანაში, რომელიც არის ჩვენი მთლიანი შიდა პროდუქტის დაახლოებით 2,4% თამბაქოთი გამოწვეული ზიანით. ეს არის მისი პირდაპირი დანაკარგი და არაპირდაპირი დანაკარგი და თამბაქოს ინდუსტრიის მიერ ბიუჯეტში შეტანილი თანხა, გაცილებით, დაახლოებით ორნახევარჯერ მცირეა, ვიდრე ეს დანაკარგი“.
აკაკი ზოიძე: „ძალიან მცირე დისკომფორტის ხარჯზე, რომელიც არის გარეთ გამოსვლა და მოწევა, ჩვენ შევინარჩუნებთ უამრავი ჩვენი მოქალაქის ჯანმრთელობას. ნუ ვიქნებით პასიური ნურც მწეველი და ნურც მოქალაქე და ძალიან ეფექტიანი საშუალება არის თანამედროვე მსოფლიოში კანონის აღსრულების, ეს არის ჩვენი მობილური ტელეფონი, რომლითაც გადავიღებთ კანონის დარღვევას და გავგზავნით შესაბამისი აპლიკაციის მეშვეობით შესაბამის ორგანოებში“.
გიორგი ტუღუში: „მომხრე ვარ, რომ არსებობდეს გარკვეული რეგულაციები. აქ მთავარია, როგორ მოხდება უშუალოდ ამ კანონის აღსრულება. ეს არ დარჩეს უბრალო, ასე ვთქვათ ცარიელ ფურცლად და ზოგადად კანონად და რეალურად გათვალისწინებულ იქნას ასევე არამწეველთა ინტერესები“.
რესტორნის ხელმძღვანელი: „ისევე, როგორც ჩვენ, ასევე მომსახურე პერსონალიც გააცნობს დეტალურად მოსულ სტუმრებს კანონის აღსრულების შესახებ და არამგონია რამე ცუდი რეაგირება ამას სტუმრისგან მოყვეს“.
თაკო დოლაბერიძე: „ხარვეზს ვხედავ იმაში, თუ როგორ უნდა გაკონტროლდეს ეს. თუ როგორ უნდა მოვექცეთ მომხმარებელს, თავიდან იქნება ეს პრობლემები, ქართველები ვართ და არ გვიყვარს კანონს, რომ დავემორჩილოთ. არ მომწონს ის თემა, რომ რომ შემოვიდეს და მოწიოს, მე უნდა დავრეკო პატრულთან, მაგრამ მგონია, რომ შევეჩვევით ამას და დავემორჩილებით, რადგან სხვა გზა არ არის“.
კახა ღვინიანიძე: „ამ კანონის უპირატესობა არის ის, რომ იგი ითვალისწინებს, როგორც არა მწეველთა დაცვას თამბაქოს კვამლისაგან, ისე მწეველთა მოტივირებას, რომ თავი დაანებონ მოწევას. ის, რომ კაზინოებზე არ ვრცელდება აკრძალვა მოწევისა, ის, რომ სიგარა ბარებში მოწევა დაშვებული იქნება, ჩამოთვლილი გამონაკლისები შეადგენს რეალურ პრობლემას, რომელიც უნდა გამოსწორდეს“.
ლელა ბაქრაძე: „საქართველოში 2016 წელს ჩატარებული მონაცემების მიხედვით, ქალებს შორის თამბაქოს მოხმარება 9,6%0ია, რაც 2010 წელთან შედარებით ორჯერ არის გაზრდილი.  ყველა მტკიცებულება აჩვენებს ქალების და გოგონების ორგანიზმი გაცილებით უფრო მოწყვლადია ჯანდაცვასთან დაკავშირებულ იმ რისკებთან დაკავშირებით, რასაც თამბაქოს მოხმარება იწვევს“.
გიორგი ბახტურიძე: „მაგალითად, თუ დაინახა, რომ სხვა ადამიანი ეწევა, იმ ადმაიანს კი არ უნდა მიუთითოს და  კონფლიქტში შევიდეს მწეველთან, არამედ მენეჯმენტს მოსთხოვოს პასუხი, თუ მენეჯმენტი არ მოახდენს რეაგირებას და არ მიიღებს ზომებს, ამ შემთხვევაში უკვე მოქალაქეს უფლება ექნება დაუკავშირდეს პატრულს“.
ტუია ალტანგერელი: „საქართველო თამბაქოს კონტროლის ამოქმდებით უზარმაზარ სარგებელს მიიღებს. ეს არის 5 წელიწადში 53 000 გადარჩენილი სიცოცხლე და ასევე ეკონომიკური სარგებელი. მუნიციპალიტეებს შეუძლიათ დაზოგონ 3,5 მლნ ლარი ყოველ  5 წელიწადში და ყოველი ლარი, რომელსაც მთავრობა ჩადებს ინვესტიციის სახით თამბაქოს კონტროლში, მომავალში 400 ლარის დაზოგვის საშუალებას მისცემს“.
მარიან ივანუშა: „მე ვერ ვხედავ სერიოზულ გამოწვევას ან დაბრკოლებას. მოწევა იკრძალება რესტორნებში, ბარებში და საზოგადოებრივი თავშეყრის ადგილებში. ამ კანონის იმპლემენტაცია ძალიან მარტივია, ქართველების უმეტესობა მხარს უჭრს ამ კანონს, ამით სარგებელს მიიღებს ყველა, მწეველებიც და არამწეველმებიც, სარგებელი იქნება ეკონომიკურიც, განსაკუთრებით სარესტორნო ბიზნესში, მე ვიცი, რომ ბევრი მეპატრონე წუხს, თუ რა გავლენას ექნება ამას მის ბიზნესზე, თუ გადავხედავთ სხვა ქვეყნების გამოცდილებას, ვნახავთ, რომ ასეთი კანონმდებლობის მიღების შემდეგ მათი ბიზნესაქტივობა გაუმჯობესდა, რადგან მოსალხეობის დიდი ნაწილი არამწეველია და ისინი უფრო დიდი სიამოვნებით ივლიან რესტორნებსა და ბარებში“.

თბილისის მეტროპოლიტენის მემანქანეები საათობრივი ანაზღაურების 7-დან 10 ლარამდე გაზრდას ითხოვენ, წინააღმდეგ შემთხვევაში კი გაფიცვას აანონსებენ. მეტროს ალტერნატიული პროფკავშირების, „ერთობა 2013“-ის წევრებმა დღეს განაცხადეს, რომ მოთხოვნების შეუსრულებლობის შემთხვევაში, 3 მაისის დილიდან, მემანქანეები გაიფიცებიან. შრომის ანაზღაურების კუთხით არსებულ პრობლემებზე საუბრობენ „ადამიანის უფლებების სწავლებისა და  მონიტორინგის ცენტრში“. არასამთავრობო ორგანიზაციაში ფიქრობენ, რომ მემანქანეების ანაზღაურება დაბალია და თბილისის სატრანსპორტო კომპანიას მათი ხელფასის გადახევისკენ მოუწოდებს. დასაქმებულთა მოთხოვნის საპასუხოდ, თბილისის სატრანსპორტო კომპანიამ განცხადება გაავრცელა. მასში ნათქვამია, რომ მემანქანეებს 2013 წლის შემდეგ ხელფასი, რამდენჯერმე გაეზარდათ და ცალკეული ჯგუფისთვის ანაზღაურების გაზრდის საკითხი არ განიხილება. პროცესებს დღეს თბილისის მერი კახა კალაძეც გამოეხმაურა.
რატი კაპანაძე: „მერიას ისევ იგივე პოზიცია აქვს, რაც წლების წინ - მათ არ აქვთ ჩვენი მოთხოვნების დაკმაყოფილების საშუალება, რესურსები არ გააჩნიათ. ამიტომაც, ჩვენ იძულებულები ვართ, სხვა  გზა არ დაგვრჩენია, რომ დღეს შევიტანთ განცხადებებებს. ქალაქ თბილისის მერიასა და სატრანსპორტო კომპანიას შევატყობინებთ, რომ 3 მაისის შემდეგ, ხუთშაბათს დილით მეტროპოლიტენი გადავა გაფიცვაზე. ხუთშაბათს დილიას 6 საათისთვის მეტროპოლიტენი აღარ გააგრძელებს მსვლელობას“.
არჩილ ლაბაძე: „სატრანსპორტო კომპანიისა და მერიის პოზიცია არის შემდეგი, რომ ხელფასების მატება დღეის მდგომარეობით ჯერჯერობით ვერ განხორციელდება. სწორედ ამიტომ,  „ერთობა 2013“, როგორც აანონსებდა, თუ ხელფასების გაზრდა არ მოხერხდებოდა მშვიდობიანი გზით, აანონსებდა გაფიცვის დაწყებას. დღეს ვართ ზუსტად შეკრებილები იმ მიზნით, რომ ბრიფინგის საშუალებით მოხდეს ამის გაცხადება, როგორც კომპანიისთვის, ასევე საზოგადოებისთვის, რომ სამი დღით ადრე ვაანონსებთ ზუსტად იმ დღეს, როდესაც მეტრო შეწყვეტს ფუნქციონირებას“.
ალექსანდრე გაზალაშვილი: „საათობრივი ტარიფი გაიზარდოს 10 ლარამდე, რომ ხელზე ავიღოთ მაგდენი. ეხლა 7 ლარამდე გამოგვდის და არ ვიცით ეხლა, რამდენად დაგვთანხმდებიან, როგორ იქნება, მემგონი წამოვლენ დათმობაზე. ძალიან მძიმე პირობებში ვმუშაობთ, ძალიან ბევრი ფაქტორებია იქ, ჯანმრთელობაზე მოქმედებს პირველ რიგში და შერყეული გვაქვს ყველას ჯანმრთელობა“.
არჩილ ორდენიძე: „ყველანაირი კანონიერი გზით, ყველანაირ მოლაპარაკებაზე წავედით, მაგრამ შედეგი არ გამოიღო და ამის გამო, უკვე სხვა გზა აღარ დაგვიტოვა. 2013 წლიდან არ მომატებულა ხელფასები და მითუმეტეს ვალუტამაც განიცადა ინფლაცია. თუდნაც ერთი საათით რომ გაჩერდეს მეტროპოლიტენი, წარმოიდგინეთ თქვენ, დედაქალაქი რა მდგომარეობაში ჩავარდება. ეს გასათვალისწინებელია და უნდა გაითვალისწინონ“.
ლელა გვიშიანი: „ჩვენ ვფიქრობთ, რომ მათი მოთხოვნები შრომის ღირსეულ ანაზღაურებასთან დაკავშირებით, არის სამართლიანი და კომპანიამ, რომელიც არის სახელმწიფოს 100%-იანი წილით დაფუძნებული კომპანია, უნდა გადახედოს დასკუთარ პოზიციებს და უნდა კონსენსუსამდე მივიდეს ეს საკითხი“.
ბექა ბადრიშვილი: „პოზიცია ჩამოყალიბდა იმდაგვრად, რომ როდესაც საერთო სურათი გამოსწორდება სატრანსპორტო კომპანიაში და როდესაც ყველასთვის მოხდება ხელფასების მატება, ალბათ, ამ ფონზე იქნება შესაძლებელი ამ თანამშრომლებისთვისაც ხელფასების მატების“.
თბილისის სატრანსპორტო კომპანიის განცხადებაში ნათქვამია: „კომპანია არ განიხილავს დასაქმებულთა ცალკეული ჯგუფებისთვის ანაზღაურების გაზრდას, ვინაიდან, ეს გამოიწვევს სამართლიან უკმაყოფილებას სხვა თანამშრომლებში. თბილისის სატრანსპორტო კომპანიაში დასაქმებულია 6 300-მდე თანამშრომელი და მათი პირობების გაუმჯობესება ერთ-ერთ პრიორიტეტულ მიმართულებას წარმოადგენს კომპანიისთვის. კომპანიაში დაინერგა ღამის ტარიფების ზრდა, რაც დადებითად აისახა თანამშრომლების შემოსავლებზე. სატრანსპორტო კომპანია მოუწოდებს მეტროს მემანქანეების კონკრეტულ ჯგუფს, უფრო მეტად გაითავისონ ის პასუხისმგებლობა, რაც მათ გააჩნიათ საზოგადოების წინაშე. თავის მხრივ, სატრანსპორტო კომპანია აკეთებს ყველაფერს იმისთვის, რომ მემანქანეების გაფიცვამ არ გამოიწვიოს მეტროს გაჩერება და ქალაქის მუნიციპალური ტრანსპორტის შეფერხება“.
კახა კალაძე: „ჩვენი მხრიდან, ახსნილი იქნა არსებული რეალური მდგომაროება, არსებული ეკონომიკური მდგომარეობა. 1300 ლარი, 1400 ლარი ეს შეიძლება არ იყოს დიდი ხელფასები, თუმცა, ჩვენ გვყავს ადამიანები, ვისაც არანაკლებ პასუხისმგებლობა აქვს სხვადასხვა საქმიანობაზე და მუშაობაზე, რომლებიც იღებენ 700 ლარს, 800 ლარს, 400 ლარს. ნამდვილად გულდასაწყვეტია ეს მიდგომები, რაც, რა თქმა უნდა, კონკრეტული, პატარა ნაწილისგან იქნა გაჟღერებული, თუმცა, გულდასაწყვეტია მაინც. მომდევნო წლების განმავლობაში, როდესაც იქნება ეკონომიკური ზრდა, როდესაც იქნება უფრო მეტი შესაძლებლობები, რა თქმა უნდა, ხელფასების მატება იქნება ყველა მიმართულებით. არანაირი პარალიზება არ მოხდება, მეტრო იმუშავებს. ჩვენ ყველაფერს გავაკეთებთ იმისთვის, რომ მეტროს გაჩერება არ მოხდეს“.

[bookmark: _Toc512925238]თბილისში წერეთლის გამზირის 99 და 101 ნომრებს შორის 15 ავტოფარეხის ნაცვლას გამწვანებული სივრცე მოეწყობა
ამის შესახებ დედაქალაქის მერმა ადგილობრივ მოსახლეობასთან შეხვედრის შემდეგ განაცხადა. როგორც კახა კალაძემ აღნიშნა, მოსახლეობა გასულ კვირას გამოცხადებულ ინიციატივას გამოეხმაურა, რომელიც ავტოფარეხების ნაცვლად, მწვანე სივრცის მოწყობას ითვალისწინებს. მერია მზად არის, რომ ამ შემთხვევაში ხარჯი თავად გასწიოს.
კახა კალაძე: „ადგილობრივმა მოსახლეობამ გამოთქვა თანხმობა ავტოფარეხების აღებასთან დაკავშირებით. გამოეხმაურნენ ჩვენს ინიციატივას და ძალიან დიდი მადლობა მინდა გადავუხადო აქ თითოეულ მაცხოვრებელს ამ წამოწყებისთვის. აქ, კონკრეტულ ადგილზე ჩვენი შეთავაზება იყო ან სკვერი ან სპორტული მოედნები, მოსახლეობამ აირჩია სკვერის გაკეთება და კეთილმოწყობა და ყველა ხარჯს თავის თავზე, თითოეულ თეთრს აიღებს თბილისის მერია. მოსახლეობას არ ექნება არაფერი გადასახდელი“.
ირმა ზავრადაშვილი: „მეორე შემთხვევაა, სადაც განცხადებით მოგვმართეს საკუთარი ავტოფარეხების აღებასთან დაკავშირებით. მე მივესალმები, რა თქმა უნდა, ამ ინიციატივას. იგივე ინიციატივა აქვს გვერდზე ეზოებს, 103-ს, რომლის 27 ავტოფარეხის მეპატრონის განცხადება ასევე გვიდევს გამგეობაში“.
ია ბაღდავაძე: „ყველა თანახმაა, რომ ავიღოთ ავტოფარეხები. იყო ხელმოწერები, ერთობლივად მოხდა ეს ყველაფერი. კახა კალაძის ინიციატივით, დაგვირგვინდა ეს ჩვენი მოთხოვნა“.

[bookmark: _Toc512925239]სახალხო დამცველმა საკუთარი ანგარიში პარლამენტის ადამიანის უფლებათა დაცვის კომიტეტს წარუდგინა
30 აპრილს, სახალხო დამცველმა 2017 წლის ანგარიში და მის მიერ მომზადებული 350 რეკომენდაცია საქართველოს პარლამენტის ადამიანის უფლებათა დაცვის კომიტეტს წარუდგინა. ანგარიშში საუბარია კრიმინალზე, სასამართლო სისტემაზე, ფემიციდის შემთხვევებსა და არაჰუმანურ ნარკოპოლიტიკაზე. მთავარი აქცენტი გაკეთებულია პანკისში ჩატარებულ სპეცოპერაციასა და თემირლან მაჩალიკაშვილის გარდაცვალების ფაქტზე. ანგარიშის მოსმენამ ძირითადად მშვიდ ვითარებაში ჩაიარა, თუმცა, იყო კამათიც. „ნაციონალური მოძრაობის“ წვერი და კომიტეტის თავმჯდომარე რეგლამენტზე ვერ შეთანხმდნენ. ანგარიშში ასახული საკითხების უმრავლესობა მისაღები და გასაგებია სახელმწიფო უწყებების წარმომადგენლებისთვის. ხელისუფლების აღმასრულებელი შტო ირწმუნება, რომ ომბუდსმენის რეკომენდაციების უმრავლესობა უკვე გაითვალისწინეს. ადამიანის უფლებათა დაცვის კომიტეტის თავმჯდომარე დარწმუნებულია, რომ ის რეკომენდაციები, რომლებიც რეალურ სურათს ასახავს, გაზიარებული იქნება. ომბუდსმენის 2017 წლის ანგარიშის ძირითად აქცენტებს იწონებს საპარლამენტო ოპოზიცია. მათი აზრით, პრობლემა ბევრია და გამოსწორებაზე ხელისუფლებამ უნდა იზრუნოს. ომბუდსმენის ანგარიშს დეპუტატები პლენარული სხდომის ფორმატშიც მოისმენენ. თუმცა, მანამდე სახალხო დამცველის რეკომენდაციებზე სამუშაო ჯგუფების შეხვედრებზე იმსჯელებენ.
ნინო ლომჯარია: „ანგარიშში მოხვდა ყველა მნიშვნელოვანი მოვლენა, დაწყებული სიცოცხლის უფლებით, რომელშიც ვსაუბრობთ პანკისში ჩატარებულ სპეცოპერაციაზე, ასევე არასათანადო მოპყრობის ფაქტების გამოძიების პრობლემატურობაზე, ქალთა წინააღმდეგ მიმართულ ძალადობაზე და კანონმდებლობის პრობლემატურობაზე, ვსაუბრობთ პირადი ცხოვრების ხელშეუხებლობაზე. მართლმსაჯულების სისტემაში არსებულ ხარვეზებზე განსაკუთრებული ყურადღება გამახვილდა ამ ანგარიშში და გვაქვს სისტემური რეკომენდაციები გაცემული საქართველოს პარლამენტის მიმართ, რომ განხორციელდეს რეფორმა“.
გრიგოლ ლილუაშვილი: „საუბარი შეეხება ძალის გადამეტებას, რომელზეც დაწყებულია გამოძიება მთავარი პროკურატურის მიერ, შესაბამისად, ჩვენი სამსახურის ნებისმიერი პოზიცია შეიძლება იყოს აღქმული, როგორც ზემოქმედების ასე ვთქვათ, ქმედება“. 
ნათია მეზვრიშვილი: „საპატრული პოლიციის აღჭურვა სამხრე ვიდეოკამერებით და ასევე, განყოფილებებში ინფრასტრუქტურის განახლება, ვგულისხმობ პოლიციის განყოფილებებს. ანუ, იყო მთელი რიგი საკითხები, რომლებიც ჩვენ უკვე გათვალისწინებული გვაქვს“.
გიორგი გაბიტაშვილი: „ამ 24 რეკომენდაციიდან 12 რეკომენდაცია გაცემული იყო 2016 წელსაც. 2017 წელს გაცემული რეკომენდაციების ნაწილი შეეხება იმ საკითხებს, რომლებიც უკვე დარეგულირებულია პროკურატურის მიმდინარე საქმიანობაში“.
ზვიად მიხანაშვილი: „მომავალში სასჯელაღსრულებისა და პრობაციის სამინისტრო გეგმავს, რაც შეიძლება ბევრი სამუშაო კერა შექმნას პენიტენციურ დაწესებულებაში, დაასაქმოს პატიმრები“.
სოფიო კილაძე: „ის რომ სასამართლოს კუთხით ჩვენთან მნიშვნელოვანი წინსვლაა და ეს აღიარებულია არაერთი საერთაშორისო ორგანიზაციის მიერ, მაგალითად „ჰერითიჯ ფაუნდეიშენმა“ სერიოზული წინსვლა დააფიქსირა ამ კუთხით და  სხვა მნიშვნელოვანი ჩვენი  პარტნიორები სწორედ ამაზე უსვამენ ხაზს, თუმცა იმავდროულად, ბუნებრივია, ეს პროცესი არ არსი  დასრულებული და საჭიროებს შემდგომ დახვეწას. ბევრი რეკომენდაცია, რომელიც არის იგივე ვთქვათ ქალთა მიმართ ძალადობის კუთხით, იგივე ვთქვათ შესაძლებელია ჯანდაცვის კუთხით და სხვა მნიშვნელოვანი მიმართულებებით, შესაძლებელია ჩვენთვის იყოს გასათვალისწინებელი“. 
გიორგი ტუღუში: „ის სისტემური რეკომენდაციები, რომლებიც იყო ასევე სახალხო დამცველის წინა ანგარიშებში, არ არის შესრულებული და რამდენიც არ უნდა ისაუბრონ იმაზე, რომ რეკომენდაციები სრუდება, ტენდენცია ყოველთვის ეგეთი იყო“.
რომან გოცირიძე: „ამნაირი მოხსენებების შემდეგ, ქვეყანაში მდგომარეობა პირიქით ღრმავდება და ღრმავდება. შესამუშავებელი არის მექანიზმები, მათ შორის საზოგადოებრივი და პოლიტიკური ზეწოლის ასე ვთქვათ ინსტრუმენტების სახით“.

[bookmark: _Toc512925240]იუსტიციის უმაღლესი საბჭოს სხდომა სიტყვიერი დაპირისპირების ფონზე წარიმართა
იუსტიციის უმაღლესი საბჭოს წევრების დაპირისპირების მიზეზი ამჯერად, სააპელაციო სასამართლოში ვიწრო სპეციალიზაციის მიხედვით საქმეების გადანაწილება გახდა. ახალი წესი ანა დოლიძემ გააკრიტიკა, ის არც ნინო გვენეტაძემ მოიწონა, თუმცა საბჭომ 10 ხმით 4-ის წინააღმდეგ საკითხი მაინც დაამტკიცა. კიდევ ერთი საკითხი, რაც დღეს საბჭოს მოსამართლე და არამოსამართლე წევრებს შორის კამათის მიზეზი გახდა, ამერიკის სახელმწიფო დეპარტამენტის 2017 წლის ანაგარიში იყო. ნაზი ჯანეზაშვილი ამბობს, რომ დოკუმენტში სასამართლო სისტემის შიგნიდან მოსამართლეებზე ზეწოლის შესახებ მკაფიო გზავნილებია. იუსტიციის უმაღლესი საბჭოს მდივანი ამბობს, რომ ოპონენტების კრიტიკა გაუგებარია, ბრალდებები კი აბსურდული. აშშ-ის სახელმწიფო დეპარტამენტის ანგარიშის ის ნაწილი, სადაც სასამართლო სისტემაში არსებულ გამოწვევებზეა საუბარი, საკანონმდებლო ორგანოშიც რადიკალურად განსხვავებული პოზიციებით შეაფასეს.
ანა დოლიძე: „ერთპიროვნულად გაძლიერდა სააპელაციო სასამართლოს თავმჯდომარე, მიხეილ ჩინჩალაძე, ანუ, მორიგჯერ დაისმება კითხვები საქმეებთან მიმართებაში. ამ ცვლილებით, მიხეილ ჩინჩალაძეს ერთპიროვნულად ექმნება შესაძლებლობა, საკუთარი შეხედულებისამებრ სხვადასხვა შემადგენლობაში გადასვას მოსამართლეები. ბუნებრივია, ეს საფრთხეს უქმნის სასამართლოს დამოუკიდებლობას, იმიტომ, რომ გვაბრუნებს იმ რელობაში, სადაც თავმჯდომარეები თვითონ ანაცვლებდნენ მოსამართლეებს იმისათვის, რომ გავლენა მოეხდინათ სასამართლოს გადაწყვეტაზე“.
ნინო გვენეტაძე: „როგორ მოხდება ვიწრო სპეციალიზაციაში მოსამართლეთა შერჩევა, ეს პროცესს უფრო სრულყოფილს გახდისო. იყო აქ მითითებული რამდენიმე კრიტერიუმი - მოსამართლის სურვილი, მისი გამოცდილება“.
იუსტიციის უმარლესი საბჭოს მოსამართლე წევრი: „მორჩეთ ერთხელ და სამუდამოდ უაზროდ ლაპარაკს“.
ნინო გვენეტაძე: უფრო მეტი ეთიკით ვეურთიერთოთ ერთმანეთს, მოსამართლის ნება უნდა იყოს გათვალისწინებული და ამას არ სჭირდება მეტი დასაბუთება, რადაგან მოსამართლეა მთავარი მართლმსაჯულების განხორციელებაში“. 
გიორგი მიქაუტაძე:  „ეს არის ცრუ ინფორმაცია, რომ თავმჯდომარეებს რაიმე დამატებითი უფლებამოსილება მიენიჭა დღევანდელი გადაწყვეტილებით. ვიწრო სპეციალიზაციების დამატებით, თბილისის სააპელაციო სასამართლო გახდება ბევრად უფრო ეფექტური, ვიდრე ეს არის დღევანდელი მდგომარეობით“. 
ნაზი ჯანეზაშვილი: „აშშ-ის სახელმწიფო დეპარტამენტის ანგარიშში საუბარია იმაზე, რომ მოსამართლეები იყვნენ მოწყვლადები და დაუცველები“.
გიორგი მიქაუტაძე:  „ეს პირდაპირ ასე არის მითითებული ანგარიშში, რომ არასამთავრობო ორგანიზაციების და იქ დასახელებულია კონკრეტული არასამთავრობო ორგანიზაციები, მათ მიერ მიწოდებული ინფორმაციის საფუძვლზე ეს არის ასე. ჩვენ ძალიან კარგად ვიცნობთ ჩვენი არასამთავრობო ორგანიზაციების მიერ ჩატარებულ კვლევებს, რომლებიც ხშირად არის ხარვეზიანი“.
ოთო კახიძე: „საზოგადოების ინტერესშია, რომ ჰყავდეს, მიუკერძოებელი და დამოუკიდებელი სასამართლო, მაგრამ ხელისუფლებას ამის პოლიტიკური ნება არ გაააჩნია. სახელმწიფო დეპარტამენტის ანგარიში ეფუძნება იმ სანდო წყაროებს ქვეყნის შიგნით, რომელიც მუშაობენ ამა თუ იმ საკითხებზე“.
ეკა ბესელია: „იმ არსებულ გამოწვევებზე, რომელიც დარჩა ჯერ კიდევ მართლმსაჯულების კუთხით, ამ რეფორმების განხორციელებისთვის მზაობა აქვს გამოხატული, როგორც სასამართლო სისტემას თავად, როგორც იუსტიციის საბჭოს, ასევე, მთავრობას და პარლამენტს და მიმდინარეობს ინტენსიურად მეოთხე ეტაპის რეფორმის პროცესი“.

ბოლო დღეებში თბილისში, ახალი თაობის ნარკოტიკით, რამდენიმე ადამიანი გარდაიცვალა. 22 წლის გოგოს ცხედარი სამხარაულის ექსპერტიზის ეროვნული ბიუროდან საკუთარ სახლში დღეს გადაასვენეს. წინასწარი ინფორმაციით, ის ნარკოტიკული ნივთიერება „მეფედრონის“ ზედოზირებით გარდაიცვალა. გოგონას ცხედარს ოჯახის წევრებმა სახლში მიაკვლიეს. გარდაცვალებამდე რამდენიმე საათით ადრე, მეგობრების ინფორმაციით, ის კლუბ „ბასიანში“ იმყოფებოდა. გარდაცვალების მიზეზის დასადგენად სამხარაულის ბიუროში ექსპერტიზის ნიმუშები უკვე აიღეს. გულის უკმარისობით და შოკური მდგომარეობით შეიყვანეს 26 წლის ახალგაზრდა მამაკაცი დაახლოებით 10 დღის წინ ღუდუშაურის სახელობის კლინიკაში. მას პირველადი დახმარება აღმოუჩინეს, თუმცა კომაში მყოფი ახალგაზრდა კლინიკის მისაღებში გარდაიცვალა. კიდევ ერთი ახალგაზრდა პარასკევს ღამით გარდაიცვალა. მეგობრების ინფორმაციით, 29 წლის ბიჭი სავარაუდოდ ნარკოტიკული ნივთიერების გადაჭარბებული დოზით დაიღუპა. მეგობრები ყვებიან, რომ გარდაცვალებამდე ის დიჯეი ბორის ბრეჟას კონცერტზე იმყოფებოდა, დილით კი სახლში გარდაცვლილი იპოვეს. არსებული ინფორმაციით, სხვადასხვა კლინიკებში „მეფედრონის“ ზედოზირებით კიდევ რამდენიმე ახალგაზრდა გადაიყვანეს. მედიკოსების ჩარევით მათი ნაწილი შოკიდან გამოვიდა და პაციენტების მდგომარეობა სტაბილურია, მეორე ნაწილი კი კლინიკაში ამ დრომდე რჩება. შსს-ში ოფიციალურად ორი ახალგაზრდის გარდაცვალების ფაქტს ადასტურებენ. ძალოვან უწყებაში მეტ დეტალზე არ საუბრობენ და ამბობენ, რომ ელოდებიან ექსპერეტიზის პასუხებს. რაც შეეხება „მეფედრონს“, ის თეთრი ფხვნილის სახით არსებობს. მას მოიხმარენ ორალურად, სასუნთქი გზების საშუალებით და ინტრავენულად. „მეფედრონით“ თრობის დროს დამახასიათებელი სიმპტომებია ეიფორია, ენერგიის მატება, აღზნება, გადამეტებული აქტიურობა, პულსისა და სუნთქვის გახშირება, ცხვირიდან სისხლდენა, არტერიული წნევის მატება, შფოთვა, პარანოია. კლუბ „ბასიანის“ ხელმძღვანელობა მომხდარზე პასუხისმგებლობას იხსნის და აცხადებს, რომ ღამის კლუბის ტერიტორიაზე გადაუდებელი სამედიცინო დახმარება ბოლო პერიოდში არავის დასჭირვებია. კლუბის დამფუძნებელი ამბობს, რომ სავარაუდოდ, „მეფედრონის“ გადაჭარბებული დოზის გამო მათ კლუბის სტუმარს ბოლოს დახმარება ორი კვირის წინ დასჭირდა, მას შემდეგ კი მსგავსი ფაქტი არ დაფიქსირებულა. სახელმწიფოს მხრიდან არასწორი ნარკოპოლიტიკის შესახებ საუბრობენ მოძრაობა „თეთრი ხმაურის“ წევრები. ნარკოპოლიტიკაზე მომუშავე ჯგუფის წევრებიც ადასტურებენ, რომ გაურკვეველი ნივთიერებებით ვაჭრობა და მოხმარება, რომელიც ახალგაზრდებზე ცუდად მოქმედებს, აგრესიული ნარკოპოლიტიკის შედეგია. აკაკი ზოიძე ამბობს, რომ სამწუხაროა, როდესაც ასეთ რთულ ფონზე, კანონის განხილვა პარლამენტმა ერთი წლით დააპაუზა. მომხდარ შემთხვევებს შსს სსკ-ის 115-ე მუხლით იძიებს, რაც თვითმკვლელობამდე მიყვანას გულისხმობს.
გარდაცვლილის ახლობელი: „პარასკევს ღამე ვიყავით კლუბ „ბასიანში“, სახლში ავიდა, დაწვა, დაიძინა, მთელი დღე ეძინაო და ღამე შეაკითხეს ოთახში და დახვდათ მკვდარი. იყო ფხიზელი, ჩვეულებრივად, კარგად და მითხრა, რომ მიდიოდა სახლში. სახლში თქვა, რომ მეძინებაო, შევიდა ოთახში, გამოიცვალა, დაწვა დაიძინა და ვსიო.
გარდაცვლილის ახლობელი: „დაისაჯოს სამაგალითოდ, ვინც ყიდის. ეს ისედაც დასჯილია, გარდაიცვალა, ამის მშობელი და ჩვენ ისედაც დასჯილები ვართ, მეგობრები. დაიძინა და ვეღარ გაიღვიძა“.
ღუდუშაურის კლინიკის საზოგადოებასთან ურთიერთობის სამსახურის წარმომადგენელი: „10 დღის წინ მოხდა დაახლოებით. 
ჟურნალისტი: და მისაღებში დაიღუპა? 
ღუდუშაურის კლინიკის საზოგადოებასთან ურთიერთობის სამსახურის წარმომადგენელი: მიმღებში კი.
ჟურნალისტი: პირველადი დახმარება აღმოუჩინეს და ამის შემდეგ დაიღუპა? 
ღუდუშაურის კლინიკის საზოგადოებასთან ურთიერთობის სამსახურის წარმომადგენელი: კი, რა თქმა უნდა, რეანიმაციული ღონისძიებები ჩაუტარდა, მაგრამ უკვე კომაში იყო. კომატოზურ მდგომარეობაში იქნა შემოყვანილი კლინიკაში“. 
ალადაშვილის კლინიკის ექიმი: „შემოსულია 8 პაციენტი, ყველასთვის დამახასიათებელი ძირითადი ნიშანი იყო ცნობიერების ღრმა დათრგუნვა, სუნთქვის მწვავე უკმარისობა. აღნიშნულის გამო, ყველა მათგანი გადასული იყო მართვით სუნთქვაზე, რამოდენიმე პაციენტი გაეწერა, რამოდენიმე პაციენტი აგრძელებს მკურნალობას, დარჩენილთან იმყოფება მართვით სუნთქვაზე, ჯერჯერობით მათი მდგომარეობა მძიმეა“.
ნათია მეზვრიშვილი: „გარდაცვალების ფაქტს ვადასტურებთ. რაც შეეხება, რითი არიან ეს ადამიანები გარდაცვლილები და ჰქონდათ თუ არა მათ ნარკოტიკული საშუალებები მოხმარებული, ამასთან დაკავშირებით საგამოძიებო მოქმედებები მიმდინარეობს, ექსპერტიზაა დანიშნული, როგორც კი დასკვნას მივიღებთ, დაუყოვნებლივ საზოგადოებას ამის შესახებ შევატყობინებთ“.
გურამ მენაბდიშვილი: „ნივთიერება „მეფედრონი“ შეტანილია გაეროს კონვენციის შესაბამისად მკაცრად კონტროლირებად სიაში. კერძოდ, ნარკოტიკულ საშუალებათა პირველ სიაში არის შეტანილი, რომელიც მოიცავს ბრუნვისათვის მკაცრად შეზღუდულ ნარკოტიკულ საშუალებათა ჩამონათვალს. ეს გამომდინარეობს მისი ზემოქმედების შედეგად მიღებული ზიანიდან“.
ზვიად გელბახიანი: „ბასიანზე გარდაცვალების ფაქტი არ მომხდარა. ჩვენ არც სასწრაფო გამოგვიძახებია ამ ვიკენდზე. არსებითი მნიშვნელობა არც აქვს, სად მოხდა, კლუბში, აეროპორტში თუ მატარებლის სადგურზე. ფაქტია, რომ ნარკოპოლიტიკა შესაცვლელია. ნარკოპოლიტიკის ცვლილება დაგვიანებულია, სწორედ ეს არის მიზეზი, რატომაც ეს ადამიანები ყოველდღიურად ასეთ დღეში არიან“.
დავით სუბელიანი: „ადამიანები, რომლებიც გარდაიცვლებიან სავარაუდოდ ნარკოტიკული ნივთიერების ზემოქმედების გამო, სახელმწიფო არაფერს აკეთებს, რომ დაადგინოს, რა არის გარდაცვალების რეალური მიზეზი, რა ნივთიერება ღებულობდა მონაწილეობას და ჩვენ გვიწევს მარჩიელობა... ამ შემთხვევაში, რა ტიპის ნარკოტიკზეც არის საუბარი, ძნელად წარმოსადგენია სრულმა დეკრიმინალიზაციამ, თუნდაც ლეგალიზაციამ ჩაანაცვლოს. ეს არის სტიმულანტი, მარიხუანა არის სხვა ტიპის ნარკოტიკი და უკვე ორი წელია საქართველოში, ამ ტიპის, ამფეტამინის ტიპის სტიმულანტები ძალიან ფეხმოკიდებულია. ზოგადად პოლიტიკაა შესაცვლელი. მაშინ, როდესაც სახელმწიფოს მთელი რესურსი მიმართულია იმაზე, რომ გარკვეული მომხმარებლების დევნა ახორციელოს და მათი კრიმინალიზაცია აკეთოს, მთელი ეს რესურსი მიმართული უნდა იყოს ორგანიზებული ვაჭრობის წინააღმდეგ“.
აკაკი ზოიძე: „ჩვენ ძალიან ვცდილობთ აზრები შევაჯეროთ, მაგრამ კოლეგების დარწმუნება იმასთან დაკავშირებით, რომ დეკრიმინალიზაცია მოვახდინოთ რაც შეიძლება სწრაფად, ჯერჯერობით ვერ ხერხდება. ამიტომაც ვფიქრობთ ეხლა სხვა გზებზე“.

[bookmark: _Toc512925242]საქართველოს საკანონმდებლო აქტების ჰარმონიზაცია კონსტიტუციასთან
ამ თემაზე საპარლამენტო კომისიის სხდომა გაიმართა. იმსჯელეს ცვლილებებზე, რომლებიც კონსტიტუციის ახალი ტექსტის ამოქმედების შემდეგ საქართველოს კანონმდებლობაში უნდა შევიდეს. 
ეკა ბესელია: „ვიმუშავებთ საკონსტუტიციო სასამართლოს შესახებ სამართალწარმოების კანონზე, ასევე პროკურატურის შესახებ კანონზე, პოლიტიკური პარტიების გაერთიანების კანონზე, სასამართლოებთან დაკავშირებულ ცვლილებებზე, ასევე, მოქალაქეობის შესახებ კანონზე. 7 მნიშვნელოვანი საკითხია, რომელზედაც იურიდიული კომიტეტი იმუშავებს. დრო საკმაოდ მოკლეა განსაზღვრული. უკვე მაისში რამდენიმე ახალი პროექტის ინიცირება უნდა მოხდეს“.
გიორგი კახიანი: „ჩვენ დეტალურად გავიარეთ ფაქტობრივად ყველა კანონი, რომელშიც კონსტიტუციიდან გამომდინარე ცვლილებების ასახვა არის საჭირო. შემიძლია გითხრათ, რომ ათეულობით კანონია, რომელშიც ასეთი საჭიროება დგას დღის წესრიგში და უახლოეს მომავალში უკვე შესაბამისი ინიციატივები გაკეთდება“. 

[bookmark: _Toc512925243]მთავარ პროკურატურაში ოჯახური ძალადობის საქმეებზე სპეციალიზებულ პროკურორებთან და გამომძიებლებთან შეხვედრა გაიმართა
ღონისძიება მთავარმა პროკურორმა ირაკლი შოთაძემ და გაეროს ქალთა ორგანიზაციის წარმომადგენელმა, ერიკა კვაპილოვამ გახსნეს. ირაკლი შოთაძის განცხადებით, ოჯახური ძალადობის საქმეებზე სპეციალიზაციის პროცესი უმნიშვნელოვანესი ინიციატივაა, რაც პირდაპირ აისახება დაზარალებულთა ინტერესების დაცვაზე. მთავარი პროკურორის ბრძანებით, 2018 წლის პირველი მაისიდან ოჯახური დანაშაულის საქმეებზე მხოლოდ სპეციალიზებული პროკურორები და გამომძიებლები იმუშავებენ. სასწავლო პროგრამა, რომელიც გაეროს ქალთა ორგანიზაციის მხარდაჭერით განხორციელდა, სამართლებრივ ნორმებთან ერთად, ძალადობის შედეგად დაზარალებულებთან სწორი კომუნიკაციის უნარებსა და ფსიქოლოგიურ ასპექტებს მოიცავდა. 
ირაკლი შოთაძე: „სპეციალიზაციის შემოღების მიზანია, რომ ჩვენ მაქსიმალურად ეფექტიანად განვახორციელოთ საპროკურორო ზედამხედველობა ოჯახური დანაშაულის სისხლის სამართლის საქმეებზე, ავამაღლოთ ბრალდების მხარდაჭერა სასამართლოში და გავაუმჯობესოთ მსგავსი კატეგორიის დანაშაულის პრევენცია. როგორც საზოგადოებისთვის ცნობილია, მსგავსი კატეგორიის სისხლის სამართლის საქმეებზე პროკურატურა ახორციელებს უმკაცრეს სისხლის სამართლის პოლიტიკას“.
ვლადიმერ თურმანიძე: „ამ კურსის გავლა მნიშვნელოვანია პროკურორებისთვის იმისათვის, რადგან უფრო ორიენტირებული იქნება დაზარალებულის ინტერესებზე, უფრო მეტად იქნება დაცული ქალებისა და დაზარალებულებისა და მსხვერპლების ამ შემთხვევაში, ინტერესები, მათ შორის არასრულწლოვანი ოჯახის წევრების“.

[bookmark: _Toc512925244]დასავლეთ საქართველოში აზიური ფაროსანას საწინააღმდეგო წამლობითი სამუშაოები დაიწყო 
ქიმიურ წამლობა პირველ ეტაპზე სამეგრელოს, გურიისა და იმერეთის 20-მდე სოფელში ჩატარდება. ტერიტორიები თერმული ნისლის ტექნოლოგიის გამოყენებით მუშავდება. სამუშაოების დაწყებამდე კი ხდება მოსახლეობის ინფრომირება. ამასთან, სურსათის ეროვნული სააგენტოს სპეციალისტები ფერმერებს აფრთხილებენ, წამლობის დასრულებამდე არ გამოუშვან სკებიდან ფუტკარი. 
ლაშა შალამბერიძე: „შეწამვლითი სამუშაოები დაიწყო სამეგრელო-ზემო სვანეთის რეგიონში, ასევე იმერეთსა და გურიის რეგიონში. მუნიციპალიტეტებში გადანაწილებულია საკმაო რაოდენობის ტექნიკა. მონიტორინგის საფუძველზე ვიღებთ ინფორმაციას, რომელ სოფლებში შევიდეთ. დაწყებულია აბაშის, სენაკის, ხონის, ხობის, ზუგდიდისა და ლანჩხუთის ტერიტორიებზე“.

[bookmark: _Toc512925245]მაღალმთიანი რეგიონების განვითარების შესახებ კანონში შეტანილი ცვლილებების შედეგები დუშეთის კულტურის სახლში შეაჯამეს
საქართველოს პარლამენტის რეგიონული პოლიტიკისა და თვითმმართველობის კომიტეტის ორგანიზებით და საერთაშორისო საქმეთა ეროვნულ-დემოკრატიული ინსტიტუტის მხარდაჭერით, შეხვედრა პროგრამის ბენეფიციარებთან გაიმართა. „ქართული ოცნების“ დეპუტატმა, ზაქარია ქუცნაშვილმა მოსახლეობისგან კანონის ძლიერი და სუსტი მხარეების შესახებ ინფორმაცია მოისმინა.
ზაქარია ქუცნაშვილი: „მოსახლოებს რაოდენობის კუთხით დუშეთში გვაქვს ზრდა, 25 700 მოქალაქე იყო რეგისტრირებული 2014 წელს, ეს კანონი სანამ მოქმედებას დაიწყებდა. დღეის მდგომარეობით 26 100-ია რეგისტრირებული. თუ ავიღებთ საწარმოების რაოდენობას, 314 საწარმოა ახალი რეგისტრირებული დუშეთის მუნიციპალიტეტში. პირველი ნიშნები მთაში დაბრუნების და მთაში ეკონომიკის განვითარების არის, თუმცა ეს ძალიან არასაკმარისია“.  

[bookmark: _Toc512925246]ზესტაფონში მუნიციპალიტეტის მერის გადადგომის მოთხოვნით საპროტესტო აქცია გაიმართა
ზესტაფონის მერიის შენობის წინ შეკრებილმა მოქალაქეებმა განაცხადეს, რომ მერი, კახაბერ მახათაძე უნდა გადადგეს, რადგან ის მუნიციპალიტეტის საზიანოდ მოქმედებს. აქციის მონაწილეები ამბობენ, რომ მუნიციპალიტეტში შეჩერებულია სოციალური და ინფრასტრუქტურული პროექტები, ხოლო მერს მოსახლეობასთან აღარ აქვს კომუნიკაცია. აქციას უხმაუროდ არ ჩაუვლია. შეკრებილებთან თავად კახაბერ მახათაძე ჩამოვიდა, რასაც სიტყვიერი დაპირისპირება მოყვა. მუნიციპალიტეტის მერის თქმით, პრეტენზიები და მოთხოვნები მისთვის გაუგებარი და აბსურდულია.
აქციის მონაწილე: „შენობა და თვითმმართველობა არის მთლიანად პარალიზებული, არის ინფრასტრუქტურული პროექტები შეჩერებული, არის სოციალურად დაუცველების დახმარების პროექტები შეჩერებული, არის უსინათლოთა დახმარების პროექტები შეჩერებული, ხალხი აღშფოთებულია და ითხოვს მერის გადადგომას. უნდა გადადგეს მერი“.
აქციის მონაწილე: „აქ შეკრებილი ხალხი ითხოვს მერის გადადგომას, ვინაიდან მერმა 6 თვის განმავლობაში ზიანი მიაყენა ბიუჯეტს, იგი მფარველობს ზესტაფონის რაიონში სახელმწიფო ქონების დამტაცებლებს, რომელ საქმეზეც მიმდინარეობს სისხლის სამართლებრივი გამოძიება“.
კახაბერ მახათაძე: „ეს ხალხი ვერ დაინახეთ, რა ხალხია? ეს ის ხალხია, რომლებიც წინასაარჩევნოდ იძახდნენ აქ, რომ 70%-ს იღებდნენ და აიღეს 15%, ეს ის ხალხია, არიან ბოღმით გულზე გამსკდრები, რომ ზესტაფონში რაღაც კეთდება და ამაზე გიჟდებიან და სკდებიან გულზე“.

[bookmark: _Toc512925247]ხმაური და დაპირისპირება ზუგდიდის საკრებულოში
30 აპრილს ხმაური იყო ზუგდიდის საკრებულოს სხდომაზე, რომელიც საბოლოოდ ჩაიშალა. საკრებულოში მისულ მოსახლეობას, მათ შორის სოციალურად დაუცველებს, პრობლემებზე საუბრის შესაძლებლობა არ მიეცათ. ადგილობრივების თქმით, მათ არაერთი განცხადება აქვთ შეტანილი თვთიმმართველობაში, თუმცა უპასუხოდ და  ყოველგვარი რეაქციის გარეშე. ისინი სხდომაზე „ნაციონალური მოძრაობის“ სამეგრელოს ორგანიზაციის ხელმძღვანელთან, მურთაზ ზოდელავასთან ერთად მივიდნენ. მას შემდეგ კი რაც მოსახლეობას არ მიეცა შესაძლებლობა ესაუბარა პრობლემებზე, სიტყვით თავად ზოდელავა გამოვიდა, რასაც დაპირისპირება მოჰყვა. ხმაური მოჰყვა ასევე საკრებულოში დეპუტატ გელა თოლორაიას გამოჩენას. ის საკრებულოში „ნაციონალური მოძრაობის“ სიით მოხვდა, შემდგომ კი „ევროპულ საქართველოში“ გადავიდა. მოსახელობას დღეს მას სხდომაზე არ უშვებდა. 
მურთაზ ზოდელავა: „ვითხოვ, რომ ზუგდიდის საკრებულოს წევრებმა მოისმინონ ხალხის მოთხოვნები. აქ ადამიანები არიან მოსული პრობლემებით. რუხის მოსახლეობაა მოსული, რომლების მიწებსაც ისაკუთრებს შენგელია. განმუხურის მოსახლეობაა, რომელიც ორი წელია უშედეგოდ ითხოვს გაზიფიცირებას. ჩვენ ამ კონკრეტული პრობლემებით მოვედით, რომ მოველპარაკოთ ამაზე ზუგდიდის საკრებულოს წევრებს, მაგრამ მათი პოზიცია არის შემდეგი, მათ არ უნდათ ხალხის მოსმენა“. 

[bookmark: _Toc512925248]ხმაური ოზურგეთის საკრებულოს სხდომაზე
„ნაციონალური მოძრაობა“ ხელისუფლებას ინფრასტრუქტურული პროექტებიდან თანხების მითვისებაში ადანაშაულებს. ოპოზიცია სოფელ ჯუმათში წყლის რეაბილიტაციისთვის გახარჯული ნახევარი მილიონი ლარის მიზნობრიობის შესწავლას მოითხოვს. ოპოზიციის მტკიცებით, სოფელში მოსახლეობას სამუშაოების დასრულების მიუხედავად, წყალი დღემდე არ მიეწოდება.
სოფელ ჯუმათის მაცხოვრებელი: „შარშან გამოიყვანეს სოფელში წყალი, მაგრამ რატომღაც დაზიანდა და ბევრ ადგილზე გადმოდის და გადმოდის, ალბათ რამე შეფერხებით გაკეთდა. ჩვენ საცივის წყალი გვაქვს და ამ წყლით ვეღარ ვსარგებლობთ, რადგან ძალიან ხშირად არ არის“.
„ნაციონალური მოძრაობის“ წევრი: „აქ არის მთელი რიგი დარღვევები, სახეზეა სისხლის სამართლის დანაშაულის ნიშნები და არც მეტი და არც ნაკლები, აქ შეიძლება ფიგურირებდეს მაშინდელი გამგებელი, მერაბ ჭანუყვაძე. პრობლემა დღემდე არ მოგვარებულა, დაიხარჯა მილიონობით ლარი და ჯუმათის მოსახლეობას ისევ აქვს 21-ე საუკუნეში წყლის მიწოდების პრობლემა. სწორედ ამიტომ, მოვითხოვთ ეს საკითხი იქნას შესწავლილი“.
„ქართული ოცნების“ წარმომადგენელი: „ჯუმათის წყალმომარაგების სისტემასთან დაკავშირებით დღეს საკრებულოზე გაკეთდა განცხადებები. „ნაციონალური მოძრაობა“ ისევე როგორც ყოველ სხდომაზე, საუბრობს ფასადურად და არაკომპეტენტურად, ამ შემთხვევაში ჯუმათის წყალმომარაგებასთან დაკავშირებით სამხარაულმა დადო დასკვნა, სადაც გავეცანი მეც ამ დასკვნას და  არის დადებითი შეფასებები, ჯუმათის წყალმომარაგების სათავე ნაგებობა დააზიანა ნოემბერში მომხდარმა სტიქიამ და როცა დაზიანდა სტიქიის შედეგად, სწორედ ამიტომ არ მიეწოდება მოსახლეობას წყალი“.

7-თვიანი საპროტესტო აქციისა და უმოქმედობის შემდეგ, „აგარის შაქარის“ ქარხანა მუშაობას იწყებს. დასაქმებულებმა ხელისუფლებისგან პირობა მიიღეს, რომ ხვალიდან ქარხანა ამუშავდება და წარმოებას 31 დეკემბრამდე ეტაპობრივად გაზრდის. გამარჯვება „აგარის შაქრის“ მოსამსახურე პერსონალს გაერთიანებული პროფკავშირების ხელმძღვანელმა მიულოცა.
„აგარის შაქარის“ ქარხნის თანამშრომელი: „ამდენხნიანი აქციების მერე მივაღწიეთ იმას, რომ 31 დეკემბრამდე ყველა ვიმუშავებთ, შევქმნით იმ პროდუქციას, რაზეც ვწვალობდით ამდენი ხანი და რაზეც ვლაპარაკობდით და ვიბრძოდით. იმედი გვაქვს, 31-ის მერე ისევ გავაგრძელებთ და მუდმივი მუშაობა დაგვხვდება“. 
ირაკლი პეტრიაშვილი: „ჩვენ უნდა გავხდეთ მოსიარულე ცოცხალი რეკლამები ქართული პროდუქციისა, თუმცა ქარხანამაც შესაბამისი  ფასები და კონკურენტული ფასები უნდა დასვას, მაგრამ ფაქტი ის არის, რომ ამ შრომით კოლექტივს არ ეღალატება. ვერც ადმინისტრაცია, დამსაქმებელი და ვერც მთავრობა და საზოგადოება ბუნებრივია, იგნორირებას ვერ მოახდენს იმ გულწრფელი ბრძოლისა, რაც ამ ხალხმა პროფკავშირების ეგიდით, პროფკავშირების დროშის ქვეშ გააკეთა და მიაღწია“.

[bookmark: _Toc512925250]თბილისი-სენაკის ცენტრალური ავტომაგისტრალის ოსიაურის მშენებარე მონაკვეთზე მომუშავეები გაიფიცნენ
თბილისი-სენაკის ცენტრალური ავტომაგისტრალის ოსიაურის მშენებარე მონაკვეთზე 80-მდე დასაქმებულმა სამუშაოები დასვენების დღისა და ხელფასის გაზრდის მოთხოვნით შეწყვიტა. მათი განცხადებით, დღისა და ღამის ცვლა ერთი ტარიფით ანაზღაურდება, დასაქმებულებს არ ეძლევათ შესვენების უფლება, არ აქვთ დასვენების დღე, მოუწესრიგებელია კონტრაქტების საკითხი, ადგილი აქვს ფიზიკური შეურაცხყოფის შემთხვევებსაც. კონტრაქტორი ჩინური კომპანიის „სინო ჰიდროს“ ქართველი წარმომადგენელი აცხადებს, რომ დასაქმებულებთან შეთანხმებას უახლოეს მომავალში შეძლებენ.
ლევან ნასყიდაშვილი: „ხელფასები მოგვიმატონ, ერთი დღე დაგვასვენონ, აგვინაზღაურონ ის ერთი დღეც. დაზღვევა, საჭმელი-სასმელი ჩვენ სახლიდან მოგვაქვს. რამეს ეტყვი და უხეშად მოგმართვას.  ერთ ადამიანს მიაყენეს ფიზიკური შეურაცხყოფა. მეც ხელით შემეხო“. 
ვაჟა ურიადმყოფელი: „თვეში არცერთი დღე არ გვაქვს დასვენება.  ისე ვმუშაობთ მთელი დღე, რომ არ გვაქვს საშუალება, დავისვენოთ. თუ დავისვენებთ, ის ხელფასი გვაკლდება. ღამის ცვლაზე ცოტა მეტი ანაზღაურება იყოს და დღის ცვლაზეც. მანამდე ვიქნებით გაფიცულები, სანამ არ შეგვისრულებენ ამას, ხელფასს არ მოგვიმატებენ“.
გიორგი წურწუმია: „კონტრაქტებთან ჰქონდათ კიდევ  დაკავშირებული პრობლემები. ეს ყველაფერი რომ დალაგდება, კონტრაქტებს ყველას დავურიგებთ. ყველას თავისი პირობა ეცოდინება, ჩხუბთან დაკავშირებით ჩვენ გავარკვევთ მაგ სიტუაციას და მაქსიმალურად დაისჯება ჩვენი მხრიდან. არ აქვს მნიშვნელობა, ჩინელის მხრიდან  მოხვდა ხელი თუ ქართველის მხრიდან“.

[bookmark: _Toc512925251]ხორავას ქუჩაზე მომხდარი ტრაგედიის საქმეზე სასამართლო პროცესები გრძელდება
დღევანდელ პროცესზე სამედიცინო ექპერტი დაიკითხა, რომელიც კომპლექსურ დასკვნაში იყო ჩართული. როგორც პროკურორმა განაცხადა, დასკვნაში არსებული ინფორმაცია სრულ შესაბამისობაშია საქმის სხვა მტკიცებულებებთან.
ზვიად ფხაკაძე: „ექსპერტიზის დასკვნა აბსოლუტურ თანხვედრაშია საქმეზე არსებულ სხვა მტკიცებულებეთან, რომლებიც გამოკვლეული იქნა სასამართლოს სხდომაზე, კერძოდ, ვგულისხმობ სხვა ექსპერტიზის დასკვნას, მათ შორის არის გენეტიკური ექსპერტიზის დასკვნა, ასევე სხვა ექსპერტიზის დასკვნები და ასევე, ექსპერტიზის დასკვნები სრულ თანხვედრაშია საქმეზე დაკითხულ მოწმეთა ჩვენებებთან“.
ტარიელ კაკაბაძე: „დღეს დავკითხეთ ექსპერტი, რომელმაც დაადასტურა ექსპერტიზის დასკვნის ავთენტურობა და დღეს კიდევ ერთხელ, უტყუარად დადგინდა ის, რომ მომაკვდინებელი ჭრილობა ჩემი დაცვის ქვეშ მყოფის მფლობელობაში არსებული დანით არ არის მიყენებული. ეს დაადგინა უკვე ექსპერტიზის დასკვნამ. როდესაც ამდენი მოწმე უყურებს ამ ყველაფერს, როდესაც ამდენი ადამიანი იმყოფება იმ ტერიტორიაზე, სადაც ჩხუბი ხდება და ყველა მოდის და ამბობს, ჩვენ არაფერი არ დაგვინახავსო, ეს უკვე არადამაჯერებელია“.

[bookmark: _Toc512925252]ტერორიზმში ბრალდებულთა საქმის არსებითი განხილვა დაიწყო
ტერორიზმის საქმეზე დღეს ორი მოწმე დაკითხეს, მათ შორის იმ გარდაცვლილ სპეცრაზმელის მეუღლე, რომელიც 21-22 ნოემბერს გაბრიელ სალოსის ქუჩაზე ჩატარებული სპეცოპერაციისას დაიღუპა. პროკურატურამ საქმის ერთ-ერთი მთავრი მოწმე დაკითხა. ის სპეცოპერაციისას ლიკვიდირებულ ასლანბეგ სოლტახმატოვთან, ამ დრომდე დაუდგენელ პირ აბუ ჰურეირასთან და ერთ-ერთ ბრალდებულთან, რამაზ მარგოშვილთან ერთად შილდის ტყეში იმყოფებოდა. შილდის ტყეში იყო ჩამარხული ის  საბრძოლო მასალა, რომელიც ბერი გაბრიელ სალოსის ქუჩაზე აღმოჩნდა. საქმეზე ბრალდებულია 6 პირი, ორს პროკურატურა ტერორისტული ორგანიზაციის წევრობას,  4-ს კი ამ ორგანიზაციის ხელშეწყობას ედავება.   
ნანა ხუნჯუა: „სასამართლოს შევუქმენით წარმოდგენა იმის  შესახებ, თუ რა მოლოდინი უნდა ჰქონდეს ბრალდების მხარისგან ამ საქმის არსებითი განხილვის პროცესში. კერძოდ, მტკიცებულებებს რაც შეეხება, ეს გახლავთ მოწმეთა ჩვენებები, ექსპერტიზის დასკვნები, ეს გახლავთ სხვადასხვა საგამოძიებო მოქმედების შედეგად ამოღებული მტკიცებულება, ფიჭური კავშირგაბმულობიდან ამოღებული მტკიცებულებები და ა.შ. ვიდეო მასალებიც არის და ფოტო მასალებიც არის, რომელსაც აქვე გამოვიყენებთ, რომელზეც ჩატარებულია შესაბამისი ექსპერტიზები... პროცესზე დავკითხავთ სპეციალური დანიშნულების რაზმის თანამშრომლებს, დაზარალებულებს, რომლებმაც მიიღეს ჯანმრთელობის სხვადასხვა ხარისხის დაზიანება და ასევე, დავკითხავთ გარდაცვლილი სპეცრაზმელის მეუღლეს, დაზარალებულის უფლებამონაცვლეს. გარდა ამისა, დღევანდელ პროცესზე დაიკითხება ერთი მოწმე, რომელიც სასამართლოს მიაწვდის მნიშვნელოვან ინფორმაციას იმის შესახებ თუ საიდან მოიპოვეს იარაღი ბერი გაბრიელ სალოსის ქუჩაზე დაბინავებულმა პირება, რა ვითარებაში შეიძინეს და როგორ გადმოზიდეს“.
ირაკლი ბენია: „დაცვის მხარეს მიაჩნია, რომ ნივთმტკიცებულებები, რომელიც სასამართლოში წარსდგება, სასამართლოს ობიექტური შეფასებით, ბრალდებულების მიმართ არ იქნება გამამტყუნებელი განაჩენი. ჩვენებას მისცემს გორნაკაშვილი სასამართლოს, თუმცა  მის შინაარსზე წინასწარ ვერაფერს ვერ მოგახსენებთ. ჩვენების  მიცემის შემდგომ შესაძლებელია მივმართოთ საპროცესო შეთანხმების გაფორმებას, თუმცა ამ ეტაპზე ვერ მივმართავთ იქიდან გამომდინარე, რომ ბრალს არ აღიარებს და ჩვენება არ აქვს მიცემული“.
მარიამ კუბლაშვილი: „ჩვენებები, რაც დაფიქსირებულია წინასწარ, არანაირ მნიშვნელობას არ შეიძენს თუ არ დააფიქსირა ანალოგიუირ ინფორმაცია მოწმემ პროცესზე, ამიტომ ჩვენ ველოდები,  როგორ განვითარდება მოვლენები და ამის შემდეგ უკვე რელევანტური იქნება ეს მასალა იმისთვის, რომ მოსამართლემ შეფასება გააკეთოს“.

[bookmark: _Toc512925253]მერაბ კვირიკაშვილის სასამართლო პროცესზე ბრალდების მხარის ორი მოწმე დაკითხა
მერაბ კვირიკაშვილის სასამართლო პროცესზე ბრალდების მხარის ორი მოწმე დაიკითხა. პატრულ-ინსპექტორი მალხაზ გაბეხაძე, რომელიც არსებული ინფორმაციით, ტრაგედიის ადგილზე ავტოსაგზაო შემთხვევიდან 15 წუთში მივიდა და ლაშა დეისაძე, სახელმწიფო უსაფრთხოების სამსახურის თანამშრომელი. დაცვის მხარის განცხადებით, მოწმეებს საქმეზე მნიშვნელოვანი ინფორმაცია არ ჰქონდათ. მერაბ კვირიკაშვილის ადვოკატის თქმით, პატრულ-ინსპექტორმა, რომელიც შემთხვევის ადგილზე პირველი მივიდა, არ გაარკვია შემთხვევის დეტალები და არ დაადგინა შემთხვევაში მონაწილე მძღოლების ვინაობა. ბრალდების მხარის მოწმეების გამოკითხვა ქუთაისის საქალაქო სასამართლოში 11 მაისს, 16 საათზე განახლდება.	

